
2020-yil 25-yanvardan chiqa boshlagan

Davlatimiz rahbari Shavkat 
Mirziyoyev Toshkent viloyatidagi 
“Amirsoy” kurort majmuasida 
Qirgʻiziston Prezidenti bilan 
norasmiy uchrashuv oʻtkazdi. 

Mamlakatimiz tarixiy, madaniy 
va xushmanzara maskanlarga 
boy. Keyingi yillarda bunday 
goʻshalarga sayyohlarni yil 
davomida yanada koʻproq jalb 
qilish uchun tegishli chora-tadbirlar 
amalga oshirilmoqda. Sayyohlik 
salohiyati yuqori boʻlgan hu-
dudlarda turizm markazlari tash-
kil etilishiga alohida eʼtibor qara-
tilmoqda.

Yaratilayotgan shart- sharoit 
va qulayliklar natijasida mam-
lakatimizga keluvchi tu rist lar 
soni yildan-yilga ortmoqda. 
Xu susan, oʻtgan yil davomida 
yurtimizga 8 million 600 ming 
nafardan ortiq sayyoh keldi. 
Ularga 2 milliard 700 million 
dollarlik xizmat koʻrsatildi. Ushbu 
koʻrsatkich 2023-yilga nisbatan 
bir yarim barobar koʻp. 

IKKI DAVLAT YETAKCHILARI 
O‘ZARO MUNOSABATLAR VA 
MINTAQAVIY HAMKORLIK 

YUZASIDAN FIKR ALMASHDILAR
Qirgʻiz Respublikasi Prezidenti 

Sadir Japarov 25-yanvar kuni tashrif bilan 
mamlakatimizda boʻldi.

“Amirsoy” majmuasi mam-
la katimizdagi yirik kurort zo-
nalardan biri. U 900 gektardan 
ortiq maydonda joylashgan boʻlib, 
bu yerda har mavsumga mos jahon 
standartlari darajasidagi sharoitlar 
yaratilgan. 

Yetakchilar ikki tomonlama 
munosabatlarning dolzarb masa-
lalari, shuningdek, xalqaro si-
yosat va mintaqaviy hamkorlik 
yuzasidan fikr almashdilar. 

Qirgʻiziston Prezidenti 
togʻ-changʻi majmuasida yara-
tilgan sharoitlar va uning jahon-
ning yuksak standartlariga mos 
zamonaviy infratuzilmasini yuqori 
baholadi. 

Oʻzbekiston va Qirgʻizistonda 
mamlakatlarimizning noyob geo-
landshafti va xilma-xil tabiatini 
hisobga olgan holda kurort-
rekreatsiya markazlarini tashkil 
etishga qaratilgan qoʻshma 
loyihalarni ilgari surishga kelishib 
olindi. 

OʻzA

O‘ZBEKISTON VA TURKMANISTON O‘RTASIDAGI DO‘STLIK, YAXSHI QO‘SHNICHILIK 
VA STRATEGIK SHERIKLIK MUNOSABATLARI YANADA RIVOJLANADI

Oʻzbekiston Respublikasi Prezidenti Shavkat Mirziyoyev 27-yanvar kuni navbatdagi Oʻzbekiston — Turkmaniston siyosiy 
maslahatlashuvlari doirasida mamlakatimizda boʻlib turgan Turkmaniston Vazirlar Mahkamasi raisining oʻrinbosari, 

tashqi ishlar vaziri Rashid Meredovni qabul qildi.
Suhbat avvalida vazir Rashid Meredov davlatimiz rahbariga 

Turkmaniston Prezidenti Serdar Berdimuhamedov va Turkman 
xalqining milliy yetakchisi, mamlakat Xalq Maslahati Raisi 
Gurbanguli Berdimuhamedovning samimiy salomi va ezgu 
tilaklarini yetkazdi.

Oʻzbekiston — Turkmaniston doʻstlik, yaxshi qoʻshnichilik 
va strategik sheriklik munosabatlarini yanada rivojlantirish va 
mustahkamlashning dolzarb masalalari muhokama qilindi.

Tovar ayirboshlash hajmi jadal oʻsib borayotgani, 2024-yilda 
1,1 milliard dollardan oshgani mamnuniyat bilan qayd etildi. 
“Shovot — Toshovuz” chegaraoldi savdo zonasi birgalikda 
barpo etilmoqda. Sanoat kooperatsiyasi, energetika, transport,  
logistika, qishloq xoʻjaligi va suvdan foydalanish sohalarida 
yaqin hamda oʻzaro manfaatli hamkorlik izchil davom 
ettirilmoqda. Hududlararo aloqalar va madaniy-gumanitar 
almashinuvlar kengayib bormoqda.

Toshkent shahrida Gurbanguli Berdimuhamedovning 
“Hakyda göwheri” (“Tafakkur gavhari”) nomli yangi 
kitobining oʻzbek tilidagi nashri taqdimoti oʻtkazilgani uchun 
Turkmaniston rahbariyati nomidan Oʻzbekiston yetakchisiga 
chuqur minnatdorlik izhor etildi.

Oʻzbekiston va Turkmaniston oʻrtasidagi koʻp qirrali 
sheriklikning yangi keng qamrovli kun tartibini shakllantirish, 
boʻlajak oliy darajadagi tashriflar, mintaqa davlatlari 
rahbarlarining Maslahat uchrashuvi va “Markaziy Osiyo plyus” 
formatidagi sammitlarga tayyorgarlik koʻrishga alohida eʼtibor 
qaratildi.

Shuningdek, xalqaro siyosat masalalari yuzasidan ham fikr 
almashildi. OʻzA

Davomi 3-betda

Xalqaro e’tirof

O‘ZBEKISTON PREZIDENTI BELARUS YETAKCHISINI 
PREZIDENTLIK SAYLOVIDAGI G‘ALABASI 

BILAN TABRIKLADI

Davlatimiz rahbari saylovchilarning faol ish-
tiroki va ovoz berish natijalari Belarus xalqi amal-
dagi Prezidentga yuksak ishonch bildirayotgani, 
amalga oshirilayotgan siyosat va ijtimoiy-iqtisodiy 
islohotlarni keng qoʻllab-quvvatlayotganini yana bir 
bor tasdiqlaganini alohida taʼkidladi.

Suhbat chogʻida oʻtgan yil 7-9-fevral kunlari 
Belarus Prezidenti Aleksandr Lukashenkoning 
Oʻzbekistonga tashrifi chogʻida erishilgan 
kelishuvlarni amalga oshirish nuqtayi nazaridan 
Oʻzbekiston — Belarus koʻp qirrali sheriklik 

munosabatlarini yanada rivojlantirishning dolzarb 
masalalari koʻrib chiqildi.

2024-yilda tovar ayirboshlash hajmi 700 million 
dollardan oshdi. Iqtisodiyotning turli tarmoqlarida 
sanoat kooperatsiyasi loyihalarini jadallashtirish, 
yaqin ishbilarmonlik va hududlararo aloqalarni, faol 
madaniy-gumanitar almashinuvlarni davom ettirish 
muhimligi taʼkidlandi.

Oʻzbekiston va Belarus yetakchilari boʻlajak 
tadbirlar rejasini ham koʻrib chiqdilar.

 OʻzA

Oʻzbekiston Respublikasi Prezidenti Shavkat Mirziyoyev 27-yanvar kuni 
boʻlib oʻtgan telefon orqali muloqotda Belarus Respublikasi Prezidenti 

Aleksandr Lukashenkoni Prezident saylovidagi ishonchli gʻalabasi bilan 
samimiy qutladi.

Poytaxtimizdagi “Soft towel” masʼuliyati cheklangan 
jamiyatida shu kunlarda ish nihoyatda qizgʻin. 
Bu yerda xomashyodan tayyor mahsulot ishlab 
chiqarishgacha boʻlgan jarayon bir necha bosqichda 
amalga oshiriladi. “Kambagʻallikdan farovonlik 
sari” dasturini hayotga tatbiq etishga qoʻshayotgan 
hissasini oʻrganish maqsadida yaqinda mazkur 
korxonada boʻldik.

Inson qadri uchun

Taʼkidlash kerakki, 2023-yil 9-noyabrda 
Toshkentda boʻlib oʻtgan IHTning 16-sammitida 
Prezident Shavkat Mirziyoyev turizm sohasida 
hamkorlikni kuchaytirish maqsadida Kotibiyat 
huzurida aʼzo mamlakatlarning turizm 
maʼmuriyatlari va yetakchi ekspertlardan iborat 
alohida Turizm boʻyicha maslahat qoʻmitasini 
tashkil etish tashabbusini ilgari surgan edi.

Oʻzbekiston Tashqi ishlar vazirligi, mam-
lakatimizning Erondagi elchixonasi (Iqtisodiy 
hamkorlik tashkilotidagi doimiy vakili), Turizm 
qoʻmitasi va IHT Turizm departamenti bilan 
hamkorlikda mazkur tashabbusni amalga oshirish 
borasida qator ishlar amalga oshirildi.

Xususan, yurtimiz elchixonasi tomonidan 
IHT Doimiy vakillari kengashi yigʻilishlarida 
mazkur masala muhokamaga qoʻyildi. Shuning-
dek, 2024-yil 3-dekabr kuni Eronning Mashhad 
shahrida oʻtkazilgan Iqtisodiy hamkorlik 
tashkilotiga aʼzo davlatlar Tashqi ishlar vazirlari 
kengashining 28-yigʻilishi kun tartibi va “Mashhad 
kommyunikesi”ga kiritildi.

Oʻzbekiston diplomatik vakolatxonasi tomo-
nidan olib borilgan samarali muzokaralar natijasida 
Iqtisodiy hamkorlik tashkilotiga aʼzo davlatlar, 
xususan, Eron, Turkiya,  Pokiston, Ozarbayjon, 
Qozogʻiston, Qirgʻizis ton, Turkmaniston, Tojikiston 
tomonidan mamlakatimiz rahbari tashabbusi bir 
ovozdan  qoʻllab-quvvatlandi.

2024-yil 24-dekabr kuni Iqtisodiy hamkorlik 
tashkiloti Kotibiyatida boʻlib oʻtgan ushbu 
tuzilmaga aʼzo davlatlar Doimiy vakillari 
kengashining 291-yigʻilishida mazkur qoʻmitani 
tashkil etish boʻyicha qaror qabul qilindi.

Eslatib oʻtamiz, Qashqadaryo viloyatining 
Shahrisabz shahriga “2024-yil — Iqtisodiy hamkorlik 
tashkiloti turizm poytaxti” maqomi berilgan edi. 
Mazkur voqea munosabati bilan 2024-yil 25-26-aprel 
kunlari Shahrisabzda Iqtisodiy hamkorlik tashkilotiga 
aʼzo davlatlarning turizm boʻlinmalari rahbarlari va 
mutaxassislari ishtirokida xalqaro forum hamda  qator 
madaniy tadbirlar oʻtkazildi.

 “Dunyo” AA
Tehron

O‘ZBEKISTON PREZIDENTI TASHABBUSI BILAN 
IHTGA A’ZO DAVLATLAR TURIZM BO‘YICHA MASLAHAT 

QO‘MITASI TASHKIL ETILDI
26-yanvar kuni Iqtisodiy hamkorlik tashkiloti (IHT) Oʻzbekiston 

Prezidenti Shavkat Mirziyoyev tashabbusi bilan Turizm boʻyicha maslahat 
qoʻmitasi tashkil etilganini eʼlon qildi.

DAVLAT DASTURI LOYIHASI MUHOKAMASI: ATROF-MUHITNI 
ASRASH VA “YASHIL” IQTISODIYOTGA O‘TISH TARAQQIYOT OMILI

Prezident Shavkat Mirziyoyev “Atrof-muhitni asrash va 
“yashil” iqtisodiyot” yili davlat dasturi loyihasi yuzasidan yig‘ilish o‘tkazdi.
Bugun dunyoda iqlim oʻzga-

rishlarining salbiy oqibatlari yaqqol 
sezilmoqda. Buni oldindan koʻra 
bilib, mamlakatimizda ekologik toza 
iqtisodiyotga oʻtilmoqda.

Oxirgi uch yilda joylarda 3,5 gigavattli 
16 ta yirik quyosh va shamol elektr 
stansiyalari ishga tushirildi, 35 ta kichik 
GES qurildi. Sanoatda “yashil energiya” 
sertifikati tizimi joriy qilindi. Quyosh 
panellari oʻrnatgan xonadonlar 60 mingdan 
oshdi. “Yashil makon” dasturi doirasida 
daraxtlar ekilib, bogʻlar yaratilyapti. 
Suvdan tejab-tergab foydalanilyapti.

2025-yil mamlakatimizda “Atrof- 
muhitni asrash va “yashil” iqtisodiyot” yili 
deb eʼlon qilindi. Bu borada davlat dasturi 
loyihasi ishlab chiqilib, bir oy davomida 
jamoatchilik muhokamasidan oʻtkazildi. U 
bilan 11 million fuqaro tanishib, 100 dan 
ziyod takliflar tanlab olindi. Birlashgan 
Millatlar Tashkilotining tarmoqlari va 
boshqa vakolatxonalar hamkorlikka 
tayyorligini bildirdi.

Davlat dasturidagi eng katta 
yoʻnalishlardan biri energetikadir.

Soʻnggi yillardagi jadallik tufayli 
mamlakatimizning jami quvvatlarida 
“yashil” energiya ulushi 16 foizga 
yetdi. Bu yil uni 26 foizga chiqarish 
rejalashtirilgan. Buning uchun yana 3,5 
gigavattli 16 ta yirik quyosh va shamol 

stansiyaci, 160 megavattli 5 ta yirik 
GES va 1,8 gigavattli energiya saqlash 
quvvatlari ishga tushiriladi.

Davlatimiz rahbari bunga qoʻshimcha 
yana 1 gigavatt quvvatli loyihalarni 
shakllantirish boʻyicha koʻrsatma berdi.

Shuningdek, davlat korxonalari, sanoat 
va xizmat koʻrsatish majmualari hamda 
xonadonlarda quyosh panellari oʻrnatishni 
ragʻbatlantirish davom ettiriladi. Bunga 2 
trillion soʻm kredit ajratiladi.

Sirdaryo viloyati Boyovut tumanidagi 
19-maktab tajribasi asosida bogʻcha, 
maktab va shifoxonalarda issiqlik nasosini 
joriy qilish ommalashtiriladi.

“Yashil” iqtisodiyot bu nafaqat toza ener-
getikani rivojlantirish, balki tarmoqlarda 
 energiya samaradorligini oshirish hamdir.

Bu yil kamida 6 foiz iqtisodiy 
oʻsish surʼatini saqlab qolib, yalpi ichki 
mahsulotni 125 milliard dollardan oshirish 
maqsad qilingan. Bunga erishishda 
omilkorlik va tejamkorlik juda muhim.

Shu bois, Bosh vazir oʻrinbosari — 
iqtisodiyot va moliya vaziriga energiya 
samaradorligi hisobiga xarajatlarni 15-
20 foizgacha qisqartirish va qoʻshilgan 
qiymatni koʻpaytirish boʻyicha das tur 
ishlab chiqish topshirildi.

Davlatimiz rahbari resurs tejamkor 
iqtisodiyot modeliga oʻtish vaqti kelganini 
taʼkidladi.

Misol uchun, elektrotexnika, 
avtomobilsozlik, farmatsevtika va oziq-
ovqat sanoatida 1 tonna energiya sarfiga 
toʻgʻri keladigan qoʻshilgan qiymat 
kimyo, qurilish materiallari, toʻqimachilik 
tarmogʻidagidan 15-20 barobar yuqori.

Yuqoridagi sohalarda ham resurs larni 
tejash, kam energiya sarflab, koʻp qoʻshilgan 
qiymat olayotgan tarmoqlarni rivojlantirish 
vazifasi qoʻyildi. Energiya isteʼmoli yuqori 
boʻlgan 400 ta yirik sanoat korxonasi 
energiya auditdan oʻtkazilib, tejamkor 
texnologiyalar joriy qilinishi belgilandi.

Yaqin kelajakda rivojlangan davlatlar 
faqat “yashil” texnologiya asosida ishlab 
chiqarilgan mahsulotlarni oladi. Shu 
bois, hozirdan bunga alohida eʼtibor 
qaratilmoqda. Bu yil ishlab chiqarish 
va infratuzilma loyi halarining 15 foizi, 
2027-yildan 30 foizi, 2030-yildan 55 
foizi “yashil” boʻladi. Kam uglerodli 
loyihalarni qoʻllab-quvvatlash uchun 
Yevropa tiklanish va taraqqiyot banki, 
Jahon banki va boshqa tashkilotlardan 300 
million dollar resurs jalb qilinadi.

Energetika majmualarini barpo 
etishda 4 milliard dollarlik uskuna 
va butlovchi qismlar mahalliy 
korxonalarda ishlab chiqariladi. Bu 
orqali yirik loyihalarda “yashil” 
komponent ulushi 25 foizdan 31 foizga 
yetadi.

“Yashil makon” dasturi doirasida har yili 
200 million tup daraxt ekilmoqda. Oʻtgan 
3-yilda 698 ta bogʻ va 316 ta jamoat parki 
tashkil etildi. Orol dengizining qurigan 
tubida qariyb 2 million gektarli butazor 
barpo etildi.

Buni davom ettirgan holda, bu yil 
koʻchatchilikka ixtisoslashgan 18 ta 
oʻrmon xoʻjaligi tashkil qilinadi. Ularda 
“ilm — loyiha — amaliyot” tamo-
yili asosida genetik seleksiya ishlari 
kuchaytirilib, urugʻchilik laboratoriya lari, 
intensiv tajriba uchastkalari va “onalik” 
plantatsiyalari yoʻlga qoʻ yiladi.

Ushbu xoʻjaliklarda joriy yilda 123 
million tup koʻchat tayyorlanadi. “Yashil 
olam” platformasi ishga tushirilib, ularni 
onlayn sotib olish yoʻlga qoʻyiladi.

Hududida daraxt ekkan, ishlab 
chiqarishda ekologik toza uskuna 
va materiallardan foydalanganlarga 
“yashil tadbirkor” maqomi beriladi. Bu 
tadbirkorlar reytingida ham inobatga 
olinadi. Ularga tashqi bozorlarga 
chiqishi uchun “yashil sertifikat” olish, 
bozor topishda har tomonlama yordam 
beriladi.

Yigʻilishda mutasaddilar davlat dasturi 
loyihasida nazarda tutilgan vazifalar va 
ularni amalga oshirish rejalari yuzasidan 
axborot berdi.

 OʻzA

KAMBAG‘ALLIK DARAJASI 
bu yil olti foizgacha tushiriladi



UshbU maqolani qoraqalpoq 
tilida ham o‘qish UchUn 
qr-kodni skaner qiling!

Otabek NAZIROV,
Oʻzbekiston davlat simfonik 

orkestri xonandasi,
Oʻzbekiston Respublikasida xizmat 

koʻrsatgan artist

Avvalo taʼkidlash kerakki, farmonga koʻra, 
paxta xomashyosi sotuv narxi avvalgidek qaysidir 
vazirlik yoki idora tomonidan emas, Oʻzbekiston 
respublika tovar-xomashyo birjasi tomonidan 
belgilanadigan boʻldi. Yaʼni har yil 1-noyabrda 
paxta tolasining Nyu-York birjasidagi fyuchers 
kotirovkalarining oxirgi 6 oydagi oʻrtacha 
kotirovkasidan kelib chiqqan holda kelgusi yil 
hosili uchun paxta xomashyosining boshlangʻich 
narxi aniqlanadi va birjaning rasmiy veb-saytida 
eʼlon qilinadi. 2025-yil hosili uchun esa istisno 
tariqasida joriy yil 1-fevralda bosh langʻich narxini 
aniqlab, eʼlon qilish belgilangan.

Mulkchilik shaklidan qatʼi nazar, barcha paxta 
xomashyosi yetishtiruvchi xoʻjaliklar va klas terlar 
hamda uni qayta ishlash zanjiriga ega toʻqimachilik 
korxonalari oʻrtasida paxta  xom ashyosi yetkazib 
berish boʻyicha oldi-sotdi yuzasidan fyuchers, 
forvard va spot shartnomalar esa birjaning paxta 
xomashyosi seksiyasida har bir hudud uchun 
alohida oʻtkaziladigan savdolarda tuziladi. Erkin 
tanlov asosida oʻtkaziladigan birja savdolari orqali 
xoʻjaliklar tomonidan yetkazib berish muddatlari 
hamda bir yoki bir nechta xaridor mustaqil 
ravishda tanlanadi. Yaʼni faqat mana shu klaster 
bilan ishlaysan degan majburiyat yoʻq. Barcha 
shartnomalar “Agro platforma” axborot tizimi 
orqali tuziladi. 

Oʻrnatilgan tartibga muvofiq, 2025-yil paxta 
hosilidan boshlab fyuchers shartnomalar 
1-noyabrdan keyingi yilning 1-iyunigacha 
xoʻjaliklar va qayta ishlovchilar oʻrtasida birjada 
erkin shakllanadigan, biroq eʼlon qilingan 
boshlangʻich narxdan past boʻlmagan narxda 
tuziladi. Bunda fyuchers shartnoma Qishloq 
xoʻjaligini davlat tomonidan qoʻllab-quvvatlash 
jamgʻarmasi resurslari hisobidan imtiyozli kredit 
ajratishga acoc boʻladi va imtiyozli kredit  eʼlon 
qilingan boshlangʻich narxdan kelib chiqib 
ajratiladi. 

Forvard shartnomalar 1-noyabrdan ke-
yingi yilning 1-martigacha xoʻjaliklar va qayta 
ishlovchilar oʻrtasida oʻzaro kelishilgan narxlarda 
tuziladi. Bunda paxta xomashyosini yetishtirish 
xarajatlari xoʻjaliklar va qayta ishlovchilarning oʻz 
mablagʻlari yoki tijorat kreditlari hisobidan amalga 
oshiriladi. 

Spot shartnomalar esa real vaqt rejimida 
omborda saqlanayotgan paxta xomashyosiga 
xoʻjaliklar va qayta ishlovchilar oʻrtasida oʻzaro 
kelishilgan narxda tuziladi. Bunda xoʻjalik-
larga Qishloq xoʻjaligini davlat tomonidan 
qoʻllab-quvvatlash jamgʻarmasi resurslari 
hisobidan imtiyozli kreditlar ajratishda bankka 
kredit qiymatining 50 foizi miqdorida likvid-
li mol-mulk taqdim etiladi. Spot shartnomalar 
rasmiylashtirishni rejalashtirgan xoʻjaliklar 2025-
yil hosili uchun 1-maygacha keyingi yildan boshlab 
esa har hosil yilining 1-martigacha mavjud paxta 
xomashyosi omborlari belgilangan talablarga javob 
berishi yuzasidan Agrosanoat majmui ustidan 
nazorat qilish inspeksiyasi va boshqa tegishli 

idoralar tomonidan berilgan xulosani yoki xuddi 
shunday xulosasi mavjud  omborlarda vaqtincha 
saqlash boʻyicha tuzilgan ijara shartnomasini 
“Agroplatforma” axborot tizimiga kiritishi shart. 
Saqlash omborlari yoki ijara shartnomalari mavjud 
boʻlmagan xoʻjalik lar oʻzi yetishtiradigan paxta 
xomashyosi boʻyicha har yilning 1-martigacha 
forvard shartnomalar, 1-iyunigacha fyuchers 
shartnomalar rasmiylashtirishi mumkin. 

Yana bir yangilik. 2025-yil hosilidan bosh-
lab paxta xomashyosini oʻz mablagʻlari va tijorat 
kreditlari hisobidan yetishtirib, birjada sotgan 
xoʻjaliklarga shakllangan hisob varaq- faktura 
qiymatining 10 foizi miqdorida subsidiya ajratiladi. 
Paxta xomashyosi yetishtirish uchun olingan 
imtiyozli kreditlarni hocil yilining 31-dekabriga 
qadar qaytargan xoʻjalik larga ushbu kreditlar 
boʻyicha toʻlangan foiz toʻlovlarining 4 foizli 
punkti subsidiya sifatida qaytarib beriladi. 

Mulkchilik shaklidan qatʼi nazar, barcha 
tadbirkorlik subyektlariga, shu jumladan, fermerlar 
hamda kooperativlarga paxta xomashyosini faqat 
qayta ishlab berish bilan shugʻullanishga sotib 
olish, saqlash va tegirmon usulida birlamchi qayta 
ishlash xizmatlarini tashkil etish uchun zarur 
boʻlgan asbob-uskunalarni sotib olishga jamgʻarma 
resurslari hisobidan tijorat banklari tomonidan 
Markaziy bankning asosiy stavkasida uch yil 
muddatga 6 oylik imtiyozli davr bilan kreditlar 
taqdim etiladi. Bundan koʻrinadiki, endi fermerlar 
oʻzi yetishtirgan hosilni oʻzi qayta ishlashi mumkin. 
Bu katta imkoniyat.

Shuningdek, farmonda Oʻzbekistonda paxta 
xomashyosini navlar boʻyicha qabul qilishning 
davlat standartlariga oʻzgartirishlar kiritish, 
qishloq xoʻjaligini sifatli, hosildorligi yuqori va 
kasalliklarga chidamli urugʻlik bilan taʼminlash 
hamda import ypygʻga boʻlgan talab oʻsishining 
oldini olish maqsadida seleksioner olimlar, 
urugʻchilik korxonalari manfaatdorligini oshirish 
tizimini tubdan yaxshilash belgilangan. Paxta va 
gʻalla qabul qilish mas kanlariga topshirish hamda 
birja savdolarida sotish jarayonlarining tezkorligi, 
shaffofligini taʼminlash uchun elektron tarozidagi 
maʼlumotlar toʻgʻridan toʻgʻri Qishloq xoʻjaligi 
vazirligining “Hosil qabuli” axborot tizimiga 
uzatiladi. 

2026-yil yakuniga qadar sugʻoriladigan qish-
loq xoʻjaligi yerlarining tuproq tahlil maʼlumotlari, 
holati, xossa-xususiyatlari, unumdorligi, gumus 
va ozuqa miqdorlari, shoʻrlanishi, eroziyasi 
toʻgʻrisidagi batafsil maʼlumotlarni aks ettirgan 
tegishli xaritalari hamda har bir kontur va ekin 
turiga qarab ilmiy asoslangan tavsiyalarni oʻz 
ichiga oluvchi  “tuproq-pasporti” ishlab chiqiladi. 
2027-yil hosilidan boshlab ekinlarni joylashtirish, 
agrotexnik tadbirlarni oʻtkazish hamda qishloq 
xoʻjaligi mahsulotlarini moliyalashtirish shu 
pasport asosida amalga oshiriladi. 

Farmonga koʻra, “Oʻzkimyosanoat” AJ  
tizimidagi korxonalar tomonidan ishlab chi-
qariladigan mineral oʻgʻitlarning sifati va 
xususiyatlari yuzasidan dehqon, fermer xoʻjaliklari 
va boshqa qishloq xoʻjaligi korxonalari ishtirokida 
tahlillar oʻtkaziladi. Ularning fikrlarini oʻrganish 
hamda maqbul takliflarni amaliyotga tatbiq etish 
tizimi yoʻlga qoʻyiladi. 

2025-yil 1-apreldan boshlab paxta xomashyosi 
va undan tayyorlangan barcha turdagi 
mahsulotlar boʻyicha elektron hisob varaq-
faktura rasmiylashtirilganda bir vaqtning oʻzida 
tovar-transport yukxatini ham rasmiylashtirish 

Yutuqlarga erishayotgan yoshlar davlatimiz rahbarining 
doimiy eʼtiborida ekaniga yana bir bor amin boʻldim. 
Quvonchdan koʻzimga yosh keldi. Xushxabarni eshitgan 
onimdagi qalb hayajonim, cheki yoʻq quvonchni esa soʻz 
bilan ifoda etishim mushkul. 

Mamlakatimizda opera sanʼatiga qaratilayotgan eʼtibordan 
benihoya minnatdorman. Aslida, shu paytgacha ham qoʻlga 
kiritgan yutuqlarim zamirida mamlakatimizdagi keng koʻlamli 
islohotlar, yoshlarni qoʻllab-quvvatlashga boʻlgan eʼtibor turganini 
aytib kelganman. Toʻgʻri, farzand kamolotida oilaviy muhit 
birlamchi oʻrin tutadi. Biroq bola jamiyatga qoʻshila boshlagach, 
tashqi taʼsirlar ham uning shakllanishida muhim rol oʻynar ekan. 

Otamning oʻzi sanʼatkorligi, folklor, maqom yoʻllarida 
ijod qilgani uchun meni Xivadagi 5-bolalar musiqa va sanʼat 
maktabiga olib borgan. Yonida yurib, doira chalishimni juda-
juda istagan. Shu tariqa sanʼatga ilk qadamni doira chalish 
bilan tashlaganman. 

Musiqa maktabida ritmni oʻrgangan boʻlsam-da, ovoz 
imkoniyatimni ham bilishni, otamga qoʻshilib ashula aytishni 
xohlardim. Shuning uchun kollejda uch yil ovoz rejissyorligi 
yoʻnalishida tahsil oldim. Qoʻshiq aytar ekanman, oʻzimda operaga 
moyillik borligini sezganman. Shu yoʻnalishda qobiliyatimni sinab 
koʻrish istagi sanʼatning bu turiga qiziqish uygʻotdi. 2018-yilda 
Oʻzbekiston davlat konservatoriyasiga hujjat topshirdim. 
Kechagiday esimda. Imtihon shartiga koʻra, 3-4 ta ariya, romans 
ijro qilishim, ustozlar oʻzaro kelishgan holda baho berishi kerak. 
Biroq menda boshqacha boʻldi. Shartni tamomlab, endi ketmoqchi 
boʻlib tursam, “Otabek, ovozingizning diapazonini eshitib koʻrsak 
boʻladimi, ovozingiz bosh qacha ekan”, deb toʻxtatib qolishdi. 
Pianinoda pastki notamdan to avj pardagacha koʻrsatib berdim. 
Imtihon oluvchi ustozdan “Rahmat, bolam”, degan  eʼtirofni eshitib, 
xursand boʻlib ketganman. Talaba boʻlganimdan soʻng xursandligim 
yanada ortdi. Katta sahnalarga chiqa boshladim.

Alohida aytishim joiz, operadagi yutuqlarimda ustozim — 
professor Galina Muhamedovaning mehnati beqiyos. Chunki 
talabalikning ilk onlaridan hozirgi kunga qadar ustozim bilan ona-
boladay ishlab kelyapmiz. Ayniqsa, asarlar tanlash ustida koʻp 
izlanamiz. Izlanishlarimiz samarasi bu yil Boʻzatov fes tivalida 
yaqqol koʻrindi. 23-30 yosh toifasi boʻyicha opera yoʻnalishida 
1-oʻrinni qoʻlga kiritdim. Ijro hayʼat aʼzolariga nihoyatda maʼqul 

boʻlganini shundan bildimki, taniqli ustozlar ijro uslubim, ovoz 
 imkoniyatimga hech  qanday eʼtiroz bildirmadi. Kamchiliklarimni 
soʻrasam, hammasi joyida, deb javob berdi. Sahnada ekanimda 
oʻzimni ariya ichidagi qahramondek his qilishim, raqiblardan 
choʻchimasligim, aksincha, ulardan kuch olishim qoʻl keldi. Aslida, 
koʻplab davlat tadbirlarida qatnashganman. Bayrogʻimizni sanʼatim 
orqali baland koʻtarsam deyman. Zero, bugun oʻz ustida koʻp 
ishlagan, zamon talabi, yangi sharoitlarga monand izlanayotgan 
yoshlarga barcha eshiklar ochiq. Buni birgina Boʻzatov festivalida 
chekka qishloqlardagi hech kim tanimagan yoshlar ham birdaniga 
katta sahnaga chiqayotganidan, gʻoliblikka erishayotganidan bilish 
mumkin. Chunki, tan olish kerak, avval bunaqasi boʻlmagan. 

Chet ellarda sanʼatimizni targʻib qilish ham oldin juda 
qiyin kechganini aytadi ustozlar. Hozir esa istalgan davlatga 
hech qanday toʻsiqsiz, aksincha, qoʻllab-quvvatlov bilan borib, 
tanlovlarda qatnash yapmiz. Xususan, oʻzim Rossiyada koʻp 
boʻlaman. Yakkaxon konsertlarim boʻldi. Fransiyada, Gruziyada, 
Hindistonda, Arab Amirliklarida boʻldik. Muntazam ravishda “Mir 
romansa” festivalida qatnashaman. Bularning bari mamlakatimizda 
biz, yoshlarga, sanʼat va madaniyatga koʻrsatilayotgan eʼtibor 
natijasi deb bilaman. 

2024-yilgi yutuqlarimdan yana biri har toʻrt yilda bir marta 
boʻladigan Glinka tanlovida 1-oʻrinni olganim boʻldi. Bu gʻalaba 
yurtimiz tarixida birinchi ekanini eshitganimda gʻoyat sevindim. 

Yaqinda Qozonda boʻlib oʻtadigan yana bir nufuzli xalqaro 
festivalga esa kutilmaganda taklif qilishdi. Juda katta rol ijrosiga 
qisqa muddatda, shoshilinch tarzda kirishish bir oz qiyinchilik 
tugʻdiradi. Odatda ular oʻzlarida baland notali tenorlar kam boʻlgani 
uchun qoʻshni davlatlardan operachilarni taklif qiladi. Xullas, taklifga 
koʻra, men operadan Sabinin ariyasini ijro etishim kerak. Yaqin 30 
yillikda ularda shu operani meʼyoriga yetkazib aytgan operachi 
boʻlmagan ekan. “Agar senga shuni ishonsak, uddalay olasanmi?” 
deyishdi. Bu ariyani bilishimni aytib, festivalda qatnashishga rozilik 
bildirdim. Bir yarim oyki, ustozim bilan astoydil ishlayapmiz. 
Barchasini toʻliq yodlab boʻldim. Shu oʻrinda aytishni istardimki, 
opera xonandalari uchun xotira katta rol oʻynaydi. Faqat soʻz emas, 
ritmlarni eslab qolish, qayerda qanaqa dinamikalar bor, birortasini 
unutmaslik kerak. Bitta operada minglab kichik detallar uchraydi. 
Shu maʼnoda, boʻlajak operachilarga ham oʻzi ijro etayotgan asarni 
toʻla his qilib, mohiyatini tushunib  aytsa, albatta, yodida saqlanib 
qolishi, yutuqqa erishishini  taʼkidlamoqchiman. 

Nasib qilsa, menga bildirilgan ishonch, eʼtirofga javoban, avvalo, 
davlat simfonik orkestri bilan oʻzimning konsertimni oʻtkazish 
niyatim bor. Qolaversa, opera yoʻnalishida xuddi romanslarga 
oʻxshagan mualliflik asarlarimni yaratmoqchiman. Bu orqali 
oʻzbek klassikasiga oz boʻlsa ham hissa qoʻsha olsam, oʻzimni 
baxtiyor hisoblayman. Muhimi, farmonda aytilganidek, xalqaro 
ijodiy aloqalarni mus tahkamlash, oʻzim kabi yoshlarning sanʼatga 
qiziqishini oshirishda ruhlantiruvchi natijalarga erishsam, davlatimiz 
rahbari bildirgan yuksak ishonchni oqlasam deyman.

Minnatdorlik

E’TIROFGA MUNOSIB 
JAVOB BERSAM DEYMAN

INQILOBIY HUJJAT
Soha vakillari Prezidentimiz yaqinda 

imzolagan farmonni shunday 
baholamoqda

Davlatimiz rahbarining 
joriy yil 17-yanvardagi 
“Paxta xomashyosini 
yetishtirish va sotishda 
bozor mexanizmlarini 
qoʻllashni izchil davom 
ettirish chora-tadbirlari 
toʻgʻrisida”gi farmoni agrar 
tarmoq vakillarining ayni 
dilidagi gap boʻldi. Unga 
soha vakillarini qiynayotgan 
qator masalalarga yechim 
beruvchi, kamchiliklarni 
bartaraf etuvchi inqilobiy 
hujjat sifatida baho 
berilayotgani bejiz emas.  
Nega?

Tadbirkor – elga madadkor

Tadbirkorlikni talab va ehtiyoj, ilm-
fan bilan uygʻunlashtirgan holda yuritishga 
odatlangan nuroniy hamon izlanishda. U 
bosh qalar qilmagan ishning boshini tutishga  
odatlanganlardan.

Fargʻona shahridagi “Sayqal” savdo 
ishlab chiqarish korxonasida katta hayotiy va 
amaliy tajribaga ega mutaxassislar, zamonaviy 
bilimi va dunyoqarashi keng yoshlar jamlangan. 
Abdurahmon aka ular bilan hamjihatlikda 
ishlab, yangi gʻoya va maqsadlarni har jihatdan 
qoʻllab-quvvatlab keladi. Bu korxona faoliyatini 
yillar davomida takomillashtirish, rivoj lantirish 
imkonini bermoqda.

Bugunga kelib jahon andozalariga mos 
olti turdagi nogironlar aravachasi, bolalar 
velosipedi, 40 turdagi raqamli va analogli 
eshitish hamda ortopedik mahsulot ishlab 

chiqarilmoqda. Bundan tashqari, kaustik soda, 
oʻt oʻchirish suyuqligi va kukuni, koʻchma 
burgʻilash laboratoriyasi, fermer xoʻjalik-
lari uchun suv ning harorati, loyqalanish 
darajasi va tiniqligi, suv havzasi chuqurligi, 
uning kalsiy, magniy va fosfor kabi kimyo viy 
elementlarga boyligini oʻlchaydigan koʻchma 
laboratoriya jamlanmalari alla qachon oʻz 
xaridorlariga ega boʻlgan mahsulotlar sirasiga 
kiradi.

Yuqorida sanab oʻtilgan mahsulotlarning 
aksariyati shu kunga qadar chetdan import 
qilingan. Endi bunga hojat qolmadi, 
mijozlarning vaqti, naqdi tejalmoqda.

Suv tejovchi 
beton toʻshama

Keyingi yillarda  mavjud suv resurs laridan 
maqsadli foydalanish, yoʻqotish larning oldini 
olishga eʼtibor oshdi. Bu bejiz emas, albatta.

Mutaxassislarning qayd etishicha, yurtimizda 
suv manbalarining  salmoqli qismi qish loq 
xoʻjaligida ishlatiladi va tabiiy neʼmat irrigatsiya 
tarmogʻidan aynan dala boshi — ekin maydoniga 
yetib borgunicha kattagina qismi yoʻqotiladi. Yaʼni 
samarasiz holda tuproqqa singib ketadi. Buning 
oldini olish bilan bogʻliq bir qancha istiqbolli 
loyihalar hayotga tatbiq etilmoqda. Xususan, 
yomgʻirlatib, tomchilatib, diskerli sugʻorish 
yoʻnalish laridagi loyihalar suv sarfini tejash 
bilan birga ekin hosildorligini oshirish, xarajatni 
kamaytirish, daromad salmogʻini koʻpaytirish 
imkonini beryapti. 

Ariqlarni betonlash keng tus olgan bugungi 
kunda tadbirkor tashabbusi bilan yana bir 
yangilik — oʻrama beton qoplamalar ishlab 
chiqarish yoʻlga qoʻyildi. Yuqori markali mahalliy 
sement qorishmalari qoʻshib tayyorlanayotgan 
mahsulotlar har jihatdan samarali, foydalanish 
uchun oʻta qulay boʻlib, toʻrt kishi bir kunda bir 
kilometrdan ortiq ariqni betonlashi mumkin. 
Bu anʼanaviy betonlashga qiyoslaganda bir 
necha barobar tez, arzon va uzoq muddat ishlash 
xususiyati bilan ajralib turadi. 

Buning uchun, birinchi navbatda, ariq 
tekislanib, keyin unga oʻrama beton yoyib 
solinadi, uch-toʻrt marotaba suvlangach, mus-
tahkam boʻladi. Undan bir kundan soʻng 
bemalol foydalanish mumkin. Bunday beton 

ariq suv istalgan manzilgacha isrof boʻlmay 
yetib borishini taʼminlaydi. Lo yiha doirasida 20 
nafar yosh doimiy ish oʻrni bilan taʼminlandi. 

— Bu kabi mahsulotlar shu kunga qadar  
koʻplab xorijiy davlatlarda ishlab chiqariladi, 
ammo uni xarid qilish ortiqcha xarajat va 
ovoragarchilik talab etadi, — deydi tadbirkor 
Abdurahmon Niyozov. — Masalan, Buyuk 
Britaniyada bir kvadrat metr mahsulotni 21 
dollar, Rossiya va Xitoyda 16-14 dollardan 
xarid qilish taklif qilinmoqda. Shu bois, 
mutaxassislarimiz bilan uzoq vaqt davomida 
ilmiy-amaliy izlanishlardan soʻng belgilangan 
texnologik meʼyor va talablar asosida oʻrama 
beton ishlab chiqarish lo yihasini ishga 
tushirdik. Asosan, mahalliy xomashyolardan 

Shu maqsadda yangi korxona uchun zamonaviy 
bino bunyod etilmoqda. Korxona taʼsischiligida 
faoliyat koʻrsatayotgan “UD-audifon” 
 Oʻzbekiston — Germaniya qoʻshma korxonasida 
esa zamonaviy va qulay boʻlgan eshitish 
moslamalari tayyorlash yoʻlga qoʻyilgan.

“Fargona Stone Paper” korxonasida yiliga 
9 ming tonna toshdan qogʻoz ishlab chiqarish 
quvvatlari ishlab turibdi. MDHda yagona ushbu 
noyob loyiha tufayli Oʻzbekis ton dunyoda 
toshdan qogʻoz ishlab chiqarish boʻyicha Xitoy, 
Yaponiya, Eron va Tayvandan keyingi beshinchi 
davlat sanaladi. 

Uning tannarxi oddiy qogʻozlarga qaraganda 
ikki barobar arzonligi bilan ham ahamiyatli. 
Bugungi kunda ushbu mahsulot Turkiya, 
Rossiya, Bolgariya singari mamlakatlarga 
eksport qilinmoqda. 

Joriy yilda ishlab chiqarish hajmi va 
sifatini yanada oshirish, eksport geografiyasini 
kengaytirish borasida yangi loyi halar 
rejalashtirilgan.

Rasuljon KAMOLOV,
“Yangi Oʻzbekiston” muxbiri

Sherzod Qoraboyev olgan suratlar.

Fargʻonalik tadbirkor 
Abdurahmon Niyozovni 
taniganimga chorak asrdan 
ortiq vaqt oʻtdi. Oddiy, kamtar, 
kamsuqum bu inson hamisha 
harakat va izlanishdan 
toʻxtamaydi.
Oʻtgan asrning toʻqsoninchi 
yillari uy sharoitida nogironlar 
uchun maxsus aravachalar 
tayyorlash bilan elning 
nazariga tushgan tadbirkor 
bugunga  kelib 10 dan ziyod 
sohani qamrab olgan ishlab 
chiqarish tarmoqlari faoliyatini 
yoʻlga qoʻyishi hisobiga 200 dan 
ortiq ish oʻrni yaratdi. Bu yerda 
yiliga oʻrta hisobda 160 milliard 
soʻmlik mahsulot ishlab 
chiqariladi. Mahsulotlarning 
asosiy qismi ichki ehtiyojlar, 
MDH davlatlari, Osiyo va 
Yevropa mamlakatlariga 
eksport qilinyapti.

KEKSALIK BEKORCHILIK EMAS

talab etiladi. Ushbu mahsulotlar  turlari roʻyxati 
“Mahsulotlar (tovar va xizmatlar) yagona 
elektron milliy katalogi” kodlari boʻ yicha Soliq 
qoʻmitasi tomonidan tasdiqlanadi. Koʻrsatilgan 
muddatdan soʻng elektron hisob varaqa-faktura 
va tovar-transport yukxati rasmiylashtirilmagan 
va omborlarda saqlanayotgan tovar-moddiy 
zaxiralar qoldiqlari soliq organlari tomonidan 
sanoqdan (inventarizatsiyadan) oʻtkazilmaydi 
hamda soliq toʻlovchining omborida mavjud emas 
deb hisoblanadi. Bu soliq bazasini yashirish yoki 
kamaytirib koʻrsatish sifatida baholanadi. 

Ayni paytda Oʻzbekiston fermer, dehqon 
xoʻjaliklari va tomorqa ep egalari kengashi uning 
hududiy va tumanlar boʻlimlari, hokimliklar, 
tegishli vazirlik va idoralar vakillari bilan 
birgalikda ushbu farmonning mazmun-mohiyati, 
ahamiyatini qish loq xoʻjaligi ishlab chiqaruvchilari, 
klaster va fermer xoʻjaliklari orasida keng targʻib 
qilmoqda. Muloqotlar davomida yurtimizdagi 
fermerlarning bir necha oʻn yillardan buyon 
yechilmay kelayotgan muammolariga oʻrinli va 
manzilli yechimlar topilyapti. Aytaylik, mazkur 
farmon imzolanguniga qadar paxta xomashyosi 
boʻyicha klasterlarning fermer xoʻjalik laridan 
qarzdorligi undirilishi boʻyicha toʻlov madaniyati 
buzilishi yuzasidan muammolar mavjud edi. 
Jumladan, 2023-2024-yillar hosilidan yetishtirilgan 
paxta xomashyosi boʻyicha klasterlarning fermer 
xoʻjaliklaridan qarzdorligi undirilishi boʻyicha 
kengash huquqshunoslari tomonidan fermer 
xoʻjaliklari manfaatini himoya qilish uchun 
sudlarga 10 ming 135 ta daʼvo arizasi kiritildi.

 Respublikamizdagi 136 ta paxtachilik tumanida 
14 mingdan ortiq fermer xoʻjaligining 2 milliard 32 
million 482 ming soʻm haqdorligi mavjud boʻlib, 
6829 ta fermer xoʻjaligining 1 milliard 241 million 
32 ming soʻm haqdorligi undirib berildi. Oʻtgan 
yilning 20-dekabr holatiga koʻra, 25 ta tumandagi 
2588 ta fermer xoʻjaligining 160 million 923 ming 
soʻm qoldiq haqdorligi mavjud. 121 tumandagi 
fermer xoʻjaliklarining klasterlardan boʻlgan 
haqdorligi soʻndirilgan.

Kengash huquqshunoslarining bevosita amaliy 
yordami bilan 11 ming 300 ta fermer xoʻjaligining 
tayyorlov, mahsulot yetkazib beruvchi va xizmat 
koʻrsatish tashkilotlaridan haqlarini undirib berish 
boʻyicha sudlarga 1 milliard 850 million 61 ming 
soʻmlik daʼvo arizalari kiritildi. Shundan 8462 
tasi qanoatlantirilib, 1 milliard 373 million 491 
ming soʻmini undirish boʻyicha sud qarorlari qabul 
qilindi.

Fermer xoʻjaliklarining boshqa masalalardagi 
1646 ta murojaati hal etilib, 961 million 403 
ming soʻm undirib berildi va hududlarda huquqiy 
savodxonlik boʻyicha oʻquv-amaliy seminar, 
konferensiya, yigʻilish lar, targʻibot va tashviqot 
ishlari oʻtkazildi. 

Hududiy va tuman kengashlari tomonidan 
barcha paxta va gʻalla klasterlariga fermerlarning 
haqdorligi boʻyicha oʻzaro hisob-kitoblar asosida 
iqtisodiy sudlarga daʼvo arizasi kiritish ishlari 
tizimli tashkil etilgan. 

Najmiddin MIRABDULLAYEV,
Sohibjon HATAMOV,

Oʻzbekiston fermer, dehqon 
xoʻjaliklari va tomorqa ep 

egalari kengashi boʻlim 
boshliqlari

Inson oldinda oʻzini nimalar kutib turganini bilmaydi. Aynan 
shuning uchun ham hayot qiziqarli tuyular. Tasodiflar esa yashashga 
intilishimizni oshirib boradi. Zero, oʻzim ham hozir erishib turgan 
mavqeimga koʻproq xizmat qilsam, yana 10 yillarda erishsam kerak 
deb oʻylardim. Chunki xizmat koʻrsatgan artistlarning aksariyati 
30-35, umuman, oʻrta yoshda ega boʻlgan bu unvonga. Prezidentimiz 
farmoni bilan “Oʻzbekistonda xizmat koʻrsatgan artist” faxriy unvoni 
berilishi shu maʼnoda meni kuchli 
hayajonga soldi.

tayyorlangan mahsulotimizning 1 kvadrat metri 
44 ming soʻmni tashkil etadi. U har jihatdan 
hamyonbop boʻlib, yaroqlilik muddati 50 yil. 
Yotqizilgandan soʻng qoplama tagidan begona 
oʻt chiqmaydi, turli yoriqlar kuzatilmaydi.  

Fargʻona viloyati hokimligi, Suv xoʻjaligi 
vazirligi bilan hamkorlikda dehqon va fermer 
xoʻjaligi, tomorqa yer egalari ishtirokida 
oʻrama beton qoplamalardan foydalanish, 
uning afzalliklari xususida amaliy seminarlar 
tashkil etildi. Mahsulot ichki bozordan tashqari 
eksportga ham chiqarilyapti. Shu kunga qadar 
birgina Rossiyaga 16,5 ming kvadrat metr 
oʻrama beton qoplama eksport  qilindi.

— Oʻrama beton qoplama har jihatdan 
samara berishi bilan eʼtiborimni tortdi, — 
deydi Uchkoʻprik tumanidagi “Abdulaziz 
Mahammadaliyev” fermer xoʻjaligi rahbari 
Abduhalil Qoʻziyev. — Fermer xoʻjaligimizdagi 
300 metr ichki suv ariqqa ikki kishi 2 soatda beton 
qoplama toʻshadik. Sarf-xarajatlar bir kvadrat 
metr uchun 50 ming soʻmga toʻgʻri keldi. Bu 
miqdordagi suv yoʻlini eski usulda betonlash 
uchun 10 kishi ikki-uch kun ovora boʻlishi 
mumkin. Yangi usul xarajatlarni uch-toʻrt hissa 
kamaytirish imkoniyatini berdi, qulay va tejamkor.

                                       

Toshdan qogʻoz ishlab 
chiqarilmoqda

Joriy etilayotgan innovatsion yondashuvlar 
tufayli tayanch va harakat aravachalarining 
yangi namunalari, yaʼni elektr uzatma yordamida 
yuradigan turlarini ishlab chiqarishga kirishildi. 

Boshlanishi 1-betda

Bahor XIDIROVA,
“Yangi Oʻzbekiston” muxbiri

Bu sohada qisqa muddatda erishilgan 
natijalar zamirida tadbirkorlik rivoji uchun 
qulay muhit yaratilgani muhim omil boʻlmoqda. 
Shu bilan birga, mahallada kambagʻallikni 
qisqartirish, tadbirkorlik loyihalariga 35 trillion 
soʻmlik kam foiz li kredit, 7 trillion soʻmlik 
subsidiya berildi. Mahallalarni obod qilish, 
bogʻcha, maktab, tibbiyot, yoʻl, suv va elektr 
infratuzilmasi uchun 120 trillion soʻm ajratildi. 
Shuningdek, dehqonchilik qilib, daromad 
topishi uchun 800 ming kishiga 260 ming 
gektar yer ajratildi.

Oʻtgan yil 11 oy mobaynida 319,5 ming 
mikroloyiha ishga tushirilishi hisobiga 567 
mingta yangi ish oʻrni ochildi. Bundan tashqari, 
dehqonchilik qilish uchun 60,6 ming gektar 
ekin maydoni ijara asosida ajratilib, 157,3 ming 
kishi daromad manbaiga ega boʻldi. “Oilaviy 
tadbirkorlikni rivojlantirish” dasturi doirasida 
339,9 ming loyihaga 5859 milliard  soʻmlik 
kredit berildi.

Bundan tashqari, 58,5 ming ishsizning, 
ayniqsa, kambagʻal oila aʼzolarining 
tadbirkorlik, kasanachilik, hunarmandlik fao-
liyatini ragʻbatlantirishga 325,5 milliard 
soʻmlik subsidiya ajratildi.

2024-yilda 5 million kishining band ligiga 
koʻmaklashish dasturi ishlab  chiqilib, shu 
asosda ish qilindi. Natijada oʻtgan yilning 
dastlabki oʻn oyida qariyb 4,5 mil lion kishi 
daromadli ish bilan taʼminlandi. Shu orqali 
mehnatga layoqatli aholi oʻrtasida ishsizlik 
darajasi qisqardi.

Yana bir misol: 2020-yildan buyon 3 
milliondan 5 million soʻmgacha oylik oladigan 
ishchilar 2 barobar, 5 milliondan 7 mil lion 
soʻmgacha oluvchilar esa 3 barobar oshdi. 
Shunga mos ravishda kambagʻallik darajasi 
yiliga oʻrtacha 3 foiz kamayib boryapti.

“Oʻzbekiston — 2030” strategiyasini 
“Atrof-muhitni asrash va “yashil” iqtisodiyot 
yili”da amalga oshirishga oid davlat dasturi 
loyihasida bu yoʻnalishdagi ishlarni izchil 
davom ettirish koʻzda tutilgan. Xususan, davlat 
dasturi loyihasining amaliy tadbirlar rejasi 
27-maqsadi ayni shu masalaga bagʻishlangan. 
Shuningdek, loyihada aholini daromadli mehnat 
bilan band qilish borasida ham tegishli vazifalar 
belgilangan.

Shu yil 1,5 million 
kishi kambagʻallikdan 

chiqariladi

Mamlakatimizda barqaror va yuqori 
iqtisodiy oʻsish surʼatini izchil taʼminlash 
orqali 2025-yil yakuni bilan kambagʻallikni 
6 foizgacha qisqartirish maqsad qilindi. 
Shuning uchun hududlarda aholi turmush 
sharoitini yaxshilash, tadbirkorlikni 
rivojlantirish, kambagʻallikni qisqartirish va 
ijtimoiy qoʻllab-quvvatlash dasturlarining 
natijadorligiga erishishda yangicha 
yondashuv va toʻplangan milliy tajribani 
qoʻllash boʻyicha ishlar koʻlamini yanada 
kengaytirish lozim. Prezidentimizning 
2024-yil 23-sentabrdagi “Kambagʻallikni 
qisqartirish va aholi turmush farovonligini 
oshirish borasidagi chora-tadbirlarni yangi 

band qilgan 50 mingdan ortiq shaxs kichik 
biznes subyektiga aylantiriladi. 1024 ta 

mahallada infratuzilmani yaxshilashga 3,2 
milliard soʻm ajratiladi.

Aql koʻpga yetkazadi, 
hunar koʻkka

Yaqinda ijtimoiy tarmoqlarda 
qiziq bir xabarga koʻzim tushdi. 
Unda yozilishicha, rivojlangan 
mamlakatlardan birida yoshlar 
orasida uydagi oddiy maishiy 
ishlarni bajarishdan bosh tortadi-

ganlar koʻpayib borayotgan ekan. 
Natijada ular hatto mashinasini yu-

vish yoki xonadonidagi elektr chiroq-
larini almashtirish uchun ham mutaxas-

sislarga pul toʻlashga majbur boʻlmoqda. 
Bu xususda tadqiqot oʻtkazgan mutaxassislar 

ushbu holatdan tashvish lanmay qolmaydi, al-
batta.

Toʻgʻri-da, inson halol mehnat qilib yoki 
tadbirkorlik orqali yaxshi daromad topishi 
mumkin. Lekin uni toʻgʻri sarflashni ham 
bilishi kerak. Ayniqsa, uy ichidagi oddiy 
ishlarga ham usta yollab, maoshning muayyan 
qismini sarflash oila daromadiga taʼsir qiladi. 
Chunki hayot bir tekis emas. Kun kelib, 
insonning toʻplagan barcha boyligi qoʻldan 
ketishi mumkin. Shunday vaziyatda hunar, 
albatta, asqotadi. Zero, mutafakkir ajdodlarimiz 
aytganidek, hunar — tuganmas xazina. Aynan 
ilm va hunar tufayli inson hayotda uchraydigan 
sinov va  mashaqqatlarni yengib, yuksak 
maqomga erishishiga hayotiy voqealar orqali 
koʻp bor guvoh boʻlganmiz.

Shu bois, yurtimizda aholi ijtimoiy 
himoyasini taʼminlash va kambagʻallikni 
qisqartirishga qaratilgan chora-tadbirlar 
jarayonida ishsiz aholini bozorda talab 
yuqori boʻlgan zamonaviy kasblarga oʻqitish 
masalasiga alohida eʼtibor qaratilmoqda. Bu 
yoʻnalishda Kambagʻallikni qisqartirish va 
bandlik vazirligi tizimidagi 82 ta oʻquv markazi 
hamda 104 ta nodavlat taʼlim tashkiloti bilan 
hamkorlikda 91 ta kasb-hunar yoʻnalishi hamda 
8 ta xorijiy tilga oʻqitish yoʻlga qoʻyilgan. 
Kasbiy koʻnikmalar markazlarida, eng 
avvalo, mehnat bozori talabidan kelib chiqib, 
qoʻshimcha tarzda 12 ta yangi kasbga oʻqitish 
tashkil etildi. Jumladan, elektromobillarni 
taʼmirlovchi va das turlovchi, quyosh panellari 
oʻrnatuvchi va taʼmirlovchi, alyuminiy 
profillar ustasi, burgʻilash boʻyi cha chilangar, 
parmalovchi va boshqa kasblar.

Misol uchun, “BYD UZBEKISTAN 
FACTORY” MCHJ buyurtmasi asosida 450 
yosh avtoelektr taʼmirchisi, motor ustasi, 
payvandchi kasblari boʻyicha oʻqitildi va ishga 

2020-yildan buyon 3 milliondan 5 million 
soʻmgacha oylik oladigan ishchilar 
2 barobar, 5 milliondan 7 million soʻmgacha 
oluvchilar esa 3 barobar oshdi. Shunga 
mos ravishda kambagʻallik darajasi yiliga 
oʻrtacha 3 foiz kamayib boryapti.

Inson qadri uchun

amalga oshiriladi. Natijada 756 mingdan 
ortiq yangi ish oʻrni ochiladi. 300 ming 
loyihaga oilaviy tadbirkorlikni rivojlantirish, 
“Biznesga birinchi qadam” dasturlari hamda 
mik romoliya tashkilotlari orqali 15 trillion 
soʻmlik kredit ajratiladi.

Mavjud 65 ta kasbiy koʻnikmalar markazi va 
nodavlat taʼlim tashkilotlari hamda usta-shogird 
maktablarida 220 ming kishi 70 ta yoʻnalishda 
oʻqitiladi. 56 ming fuqaroga oʻzini oʻzi band 
qilish va tadbirkorlikni boshlash uchun 300 mil-

Zamonaviy dastgohlar oralab yurar-
kanmiz, bir qarashda ularni boshqarish 
osondek koʻrinadi. Ammo har bir qurilma 
oldida ishning borishini diqqat bilan kuzatib, 
nazorat qilib turgan yoshlarning xatti-
harakatidan ularni ishlatish uchun chuqur 
bilim va tajriba kerakligini  anglaymiz.

Kalava ipdan ishlab chiqarilgan tabiiy 
mato korxona ichidagi tikuv sexiga yetkazib 
beriladi. Mohir tikuvchilar bu matodan yigirma 
turdagi sochiq va boshqa mahsulotlar tikib, 
bozorga chiqaradi. Toza paxta matodan tikilgan 
mahsulotlar nafaqat yurtimizda, qoʻshni 
mamlakatlarda ham xaridorgir. Shunga yarasha 
korxonaning daromadi yuqori.

Albatta, bunday zamonaviy korxona 
fao liyatini yoʻlga qoʻygan va uni yanada 
kengaytirishni niyat qilgan tadbirkor uchun 
infratuzilma va moliyaviy qoʻllab-quvvatlov 
bilan birga, malakali ishchi-xodimlar ham 
muhim. Koʻplab zamonaviy korxonalar 
qatorida mazkur MCHJda ham malakali 
ishchilar yuksak baholanadi.

— Faoliyatimizni yanada rivojlantirish 
uchun malakali tikuvchilarga katta ehtiyojimiz 
bor, — deydi korxona rahbari Shohida 
Teshaboyeva. — Shu bois, bunday ishchilarni 
har tomonlama qoʻllab-quvvatlaymiz va yuqori 
maosh beramiz. Hozir tikuv seximizni yanada 
kengaytirish harakatidamiz. Shu maqsadda 
korxonamizga yaqin joyda zamonaviy bino 
qurilyapti. Yaqin kunlarda ushbu inshoot ishga 
tushsa, qoʻshimcha ish joylari ochiladi.

Bugun yurtimizda ushbu MCHJ singari 
kundan kunga faoliyati rivojlanib borayotgan, 
ishsizlik muammosini bartaraf etish 
orqali kambagʻallikni kamaytirishga hissa 
qoʻshayotgan, aholiga yuqori maosh li ish 
joylari taklif etayotgan zamonaviy korxonalar 
koʻpaymoqda.

Andijon viloyati Xoʻjaobod tumanidagi 
“Fayz M” xususiy koʻp tarmoqli korxonasi 
shulardan biri. Ushbu korxonaning 1500 
dan ziyod ishchisi bor. Aha miyatli jihati, 
korxonaning qator filiallari chekka qishloqlarda 
joylashgan. Bu imkoniyat qishloq yoshlarini 
zamonaviy kasb-hunarga oʻrgatish va ishli 
qilishga zamin yaratyapti.

Korxona taʼsischilaridan biri Nurillo 
Latipovning aytishicha, tikuvchilarga ish haqi 
toʻlash ishbay asosida yoʻlga qoʻ yilgan, hatto 
mohir tikuvchilar orasida 10 million soʻmgacha 
maosh olayotganlar bor. Ayni payt da korxonada 
yana 500 ish oʻrni mavjud. Bu hunari va halol 
mehnati ortidan yuqori daromad topishni niyat 
qilgan koʻplab yoshlar, ayniqsa, xotin-qizlar 
uchun qulay imkoniyat. Albatta, yuqori daromad 
ishlab topish imkoni bor korxonada olisdan 
qatnab boʻlsa-da, ishlashni istaydiganlar topiladi. 
Korxona maʼmuriyati bu borada aholiga sharoit 
yaratish uchun ishlab chiqarish tarmoqlari yaqinida 
yotoqxona barpo etishni rejalashtirmoqda.

Faol tadbirkorlarimizning ibratli loyi-
halari haqida bejiz soʻz boshlamadik. Zero, 
ekspertlar tahlilicha, aholining band lik 
darajasini oshirish va ishsizlikni bartaraf etish 
kambagʻallik muammosiga qarshi kurashning 
muhim mezonlaridan. Bu yoʻnalishda 
mamlakatimizda xayrli ishlar boshlanganiga 
hali koʻp vaqt boʻlmadi. Jamiyatimizdagi 
kambagʻallik muammosi ilk bor 2020-yilda 
tilga olinib, shu yoʻnalishda chora-tadbirlar 
amalga oshirishga kirishildi. Oʻshanda 7,5 
million yoki 23 foiz aholining daromadi 
kambagʻallik chegarasiga yetmasdi. Oʻtgan 
yillarda 3,5 million odamni daromadli qilish 
orqali 2023-yil yakuni bilan kambagʻallik 
darajasi 11 foizga tushdi.

KAMBAG‘ALLIK DARAJASI 
bu yil olti foizgacha tushiriladi

UshbU maqolani qoraqalpoq tilida ham 
o‘qish UchUn qr-kodni skaner qiling!

bosqichga olib chiqish toʻgʻrisida”gi farmoni 
bu borada muhim  dasturilamal boʻlmoqda. 
 Farmonga muvofiq, “Kambagʻallikdan 
farovonlik sari” dasturi ishlab chiqilib, 
amalga oshirilmoqda.

Kambagʻallikni qisqartirish va 
bandlik vazirligi maʼlumotiga 
koʻra, yaratilgan imkoniyatlar 
orqali 2025-yilda 1,5 million 
kishini kambagʻallikdan chiqarish 
koʻzda tutilmoqda.

Shuningdek, 5,2 million 
kishining doi miy va mavsumiy 
ishlar bilan bandligini taʼminlash 
orqali ishsizlik darajasi 5 foiz 
kamaytiriladi. Buning uchun 
 Sayxunobod tajribasi asosida kichik 
ishlab chiqarish, xizmat koʻrsatish 
yoʻnalishida har bir mahallada oʻrtacha 
40 tadan — jami 378 mingta mikroloyiha 

liard soʻmlik subsidiya va ssuda ajratiladi. 14 
ta yirik koʻp qavatli kompleks sanoat markazi 
barpo etiladi hamda tadbirkorlarga faoliyat 
yuritish uchun beriladi.

Bu sohada yana bir yoʻnalish ijara 
asosida yer ajratish va tomorqachilikni 
rivojlantirishdir. Buning uchun 100 ming 
kambagʻal oilaga 50 sotixdan jami 50 ming 
gektar yer ajratiladi. Ular ushbu yerda 
daromadli ekinlar ekadi. 50 ta tumanda 
50-100 gektardan ijara asosida ajratilgan 
yerda sanoatlashgan plantatsiya, bogʻ va 
uzumzorlar barpo etiladi. Ijaraga berilgan 
6,7 ming gektar maydonda yuqori daromadli 
ekinlar ekiladi. Unda har bir tumanda “bir 
kontur — bir mahsulot” tamoyili asosida 
namunali loyihalar amalga oshiriladi.

Mahallalar infratuzilmasini rivoj-
lantirishga ham alohida eʼtibor qaratiladi. Bu 
borada sanoat kirib bormagan mahallalarda 
mingta qishloq xoʻjaligi mahsulotini qayta 
ishlash hamda kichik ishlab chiqarish loyihasi 
ishga tushiriladi. Ikki mingta mahallada 
salohiyatli tadbirkorlar, eksportyorlar 
va brokerlar bilan hamkorlikda yetakchi 
ishbilarmonlar faoliyati yoʻlga qoʻyiladi. 
Mahallalarning oʻzida 500 ta hunarmandlik 
va kasanachilik  loyihasi ishga tushiriladi. 
Tadbirkorlik tashabbusiga ega, oʻzini oʻzi 

joylashtirildi. Yirik korxonalar — Navoiy va 
Olmaliq kon-metallurgiya kombinatlari uchun 
2,5 ming burgʻilovchi, parmalovchi, payvandchi, 
hududiy gaz taʼminoti korxonalariga 1,5 
ming payvandchi tayyorlanmoqda. Umuman, 
2024-yilning 11 oyida 221,1 ming ishsiz kasb-
hunar va tadbirkorlik koʻnikmalari boʻyicha 
oʻqishga jalb etilib, qamrov 2023-yilga nisbatan 
1,7 barobar oshirildi.

Bugungi axborot texnologiyalari asrida hatto 
yurtimizning chekka qishloqlarida istiqomat 
qilayotgan yoshlar orasida ham dunyo-
dagi nufuzli oliy taʼlim dargohlarida tahsil 
olish va jahondagi yetakchi kompaniya larda 
ishlash istagidagilar koʻpchilikni tashkil etadi. 
Farzandlarimizning bunday yuksak orzular 
bilan yashashi va shu maqsad yoʻlida izlanishi 
quvonarli, albatta.

Ammo ota-onalarning ham jigarbandi 
kelajagi xususida oʻz orzu-umidi boʻlishi 
tabiiy. Avvalo, har bir ota-ona farzandi ish izlab 
olis yurtlarga ketishini emas, oilasi bagʻrida 
yashab, yaxshi maoshli ishda ishlashini istaydi. 
Bu borada raqamli texnologiyalar sohasi eng 
maqbul yoʻnalishdir. Zero, ushbu sohadagi 
ishlarning aksari dunyo ning istalgan nuqtasida 
turib ishlashga imkon beradi.

Raqamli texnologiyalar vazirligi maʼlu-
motiga koʻra, bugun mamlakatimizda 10 
mingdan ziyod dasturchi masofadan turib, 
AKT bozoriga xizmat koʻrsatmoqda. Ularni 
ragʻbatlantirish tizimi takomillashuvi ortidan 
2030-yilga borib, koʻrsatkich 30 mingga yetishi 
kutilmoqda. Bu borada “Bir million dasturchi” 
loyihasi katta samara bermoqda.

Bu mamlakatimizda mahalliy das turchilarni 
tayyorlash loyihasi boʻlib, uning doirasida 
yoshlarni zamonaviy kasblarga bepul onlayn 
kurslar tashkil etilgan holda oʻqitish maqsad 
qilingan. Shu yoʻnalishda Oʻzbekiston va 
AQSHning “Coursera” platformasi oʻzaro 
hamkorlik qilmoqda.

“Coursera” masofaviy taʼlim platformasida 
dunyoning 300 ga yaqin yetakchi universiteti 
va kompaniyalarning 8 yoʻnalishdagi 
12 mingta professional taʼlim resursi 
joylashtirilgan. Bu platforma orqali axborot 
texnologiyalarining turli sohasi boʻyicha 
bilim olish va kasbiy mahoratni oshirish 
mumkin. Hozir “Coursera” platformasining 1 
milliondan ziyod oʻzbekistonlik tinglovchisi 
bor. Ularning 90 foizi oʻquvchi va talabalar 
ulushiga toʻgʻri keladi.

2024-yilda “Coursera”ning profes sional IT 
sertifikat kurslarida oʻqish koʻrsatkichi 206 foiz 
oshgan. Ushbu hamkorlik orqali yurtimizning 
olis qishloqlaridagi yoshlar ham dunyoning 
yetakchi universitet va kompaniyalaridagi eng 
yuqori talabga ega kurs larda onlayn oʻqish 
imkoniga ega boʻlmoqda. Bu jarayonda 
yoshlarimizning oʻz maqsadiga yetishishi 
uchun qunt va davomiylik muhim. Kurslarni 
tamomlab, xalqaro sertifikat imtihonlaridan 
oʻtish global mehnat bozoriga yoʻl ochib beradi.

Oʻtgan yili “Coursera” oltinchi yillik “Global 
Skills” hisobotini eʼlon qildi. Unga koʻra, “Bir 
million dasturchi” lo yihasi doirasidagi islohotlar 
natijasi oʻlaroq, platformada Oʻzbekiston 
ishchi kuchi ulushida oʻrganuvchilar soni 
boʻyicha birinchi oʻrinni egalladi. Yaʼni ishchi 
kuchini mehnat bozorida talab yuqori boʻlgan 
koʻnikmalar bilan taʼminlashga eng koʻp 
sarmoya kiritayotgan mamlakatlar reytingida 
davlatimiz yetakchi oʻrinda qayd etildi.

Bu yutuqlar yurtimizda inson kapitalini 
rivojlantirish, farzandlarimiz har tomonlama 
yetuk va barkamol boʻlib voyaga yetishi va 
baxtli hayot kechirishini taʼminlash yoʻlidagi 
muhim islohotlarning oʻziga xos samarasidir. 
Ayni paytda “Oʻzbekiston — 2030” strategiyasi 
doirasida mamlakatimizni ijtimoiy-iqtisodiy 
taraqqiy ettirishga yoʻnaltirilgan chora-tadbirlar 
izchil davom etmoqda. Bularning barchasi 
xalqimizning hayotini tubdan yaxshilash, aholi 
farovonligini oshirish va Oʻzbekistonning 
rivojlangan davlatlar qatoriga kirishida muhim 
poydevor boʻladi.

Koʻlga borgan yurtdoshlarimiz biladi: dasht 
boʻylab juda koʻp yoʻllar oʻtgan. Ularning 
hammasi bir manzilga eltadi. Shunchaki, yoʻlni 
qum bosib qolgani uchun haydovchilar yangi 
yoʻl ochadi. Natijada turli-tuman yoʻllar paydo 
boʻlib, birinchi marta yurgan kishining diliga 
hadik oralashi tabiiy. Qaysi tumandan yoʻlga 
chiqmang, Darbozaga borish uchun ulkan dasht 
bagʻrini kesib oʻtish shart. Shu sabab suv va 
yonilgʻi zaxirasi taxt boʻlishi lozim.

Jizzax shahridan bu qishloqqacha 180 
kilometr yoʻl bosdik. Yoʻldagi muhim obyekt-
lardan biri Arnasoy suv ombori ikkinchi 
toʻgʻoni boʻlib, u bir vaqtning oʻzida koʻprik 
vazifasini ham oʻtaydi. Oʻtmishda bu joy xalq 
tilida “Oltin koʻprik” deb atalgan. Uning bir 

“Uchqoʻrgʻonning yeriga 
hech nima ekmasang, yerdan 
yer oʻsib chiqadi” degan gap bor 

tuman ahli orasida. Shuning uchun odamlari 
mehnatsevar. Yer faqat seviladi. Urugʻlarga, 
koʻchatlarga mehr beriladi.

“Oʻn ishning chiroqchisi boʻlguncha bir 
ishning ustasi boʻl”, degan Imom Gʻazzoliy. 
Uchqoʻrgʻonliklarning har biri oʻz ishining 
ustasi.

Baliqchilikda katta loyiha  
Baliq goʻshtidan tortib, tangasigacha 

foydali. Uni tozalab, chiqitini tashlashga 
shoshilmang. Tovuqlaringizga bering, qishning, 
yozning chillasida ham tuxum qoʻyaveradi. 
Baliq yegan insonda kalsiy yetishmovchiligi 
muammosi boʻlmaydi, boʻgʻim ogʻrigʻidan 
shikoyat qilmaydi.

Baliqning ovozi chiqmagani bilan uni 
yeganning ovozi tetik, qadami dadil boʻladi. 
Uchqoʻrgʻonda faoliyat yuritayotgan 
baliqchilik korxonasiga borsangiz, bu yerning 
egasi rostdan ham oltin baliq tutib olgan deb 
oʻylaysiz. Xalq ichida “xonbaliq”, “kamalak”, 
“marmar” deb talqin qilinadigan forel baligʻini 
yetishtirish bilan shugʻullanayotgan korxona 
baliqchilik haqidagi tasavvuringizni oʻzgartirib 
yuboradi. Korxonadagi muhit biz bilgan 
anʼanaviy baliqchilikdan farq qiladi. Ekologik 
jihatdan talabga javob beradi, hududini yanada 
kengaytirish mumkin. Atrof-muhit manzarasi 
ham sohani rivojlantirishga juda uygʻun.

“DB Group Eco” korxonasining loyiha qiymati 
40 milliard soʻm. Shundan 28 milliardi bank 
krediti, qolgani esa loyiha tashab buskori mablagʻi. 
100 kishi ishlaydigan korxona tasarrufidagi 5 
gektar joyda uvuldiriq va chovoq yetishtirish 
uchun yopiq suv havzalari hamda 66 ta ochiq 
hovuz barpo etilgan.

— 2018-yil mayida davlatimiz rahbarining 
viloyatimizga tashrifi paytida  loyihamizni 

taqdim qilgan edik, — deydi korxona taʼsischisi 
Azizbek Daminov. — Ishimiz maʼqul boʻlgani 
uchun bizga 20 gektar yer ajratildi va intensiv 
baliqchilik xoʻjaligini yoʻlga qoʻyish topshirigʻi 
berildi. Loyihamiz asosida oʻsha yil oxirigacha 
5 gektar maydonda ish boshladik. Keyingi yil 
boshidan esa Daniyadan baliq uvuldiriqlarini olib 
kelib yetishtirishga kirishdik. Oradan bir yarim 
yil oʻtgach, ilk mahsulotlarimizni ola boshladik. 
Loyihamizda yiliga 2 ming tonna forel baligʻini 
yetishtirish reja qilingan. Hozir yurtimizning 
yirik savdo tarmoqlariga baliq yetkazib berish 
bilan shugʻullanyapmiz. Alohida ishlab chiqarish 
seximiz ham bor. Unda forel muzlatilgan holda, 
shuningdek, sovuq va issiq dudlangan, file 
hamda kam tuzlangan holatda ichki bozorga 
chiqarilmoqda. Bundan tashqari, Uchqoʻrgʻon 
tabiati ham baliq yetishtirish uchun juda mos. 
Bu bizga ishlab chiqarishni rivojlantirishga 
yordam beryapti. Joyimiz ham juda qulay, Norin 
daryosidan suv olamiz va oqib oʻtgan suv yana 
shu daryoga tushaveradi.

Korxona faoliyati bilan tanishar ekanmiz, 
bu yerda losos baligʻi ham yetishtirilishiga 
guvoh boʻldik. Forel ham, losos ham ancha 
noyob baliqlar turiga kiradi. Qolaversa, ikkisi 
ham juda nozik, faqat muayyan sharoitdagina 
rivojlanib, koʻpayadi.  Norin daryosining shu 
qismi “DB Group Eco”  korxonasi tomonidan 

bejiz tanlanmagan. Har ikki turdagi baliqlar 
maxsus qurilgan hovuzlarda koʻpaytirilmoqda.

— Hududimizning oʻziga xos jihati shundaki, 
forel tabiiy sharoitda ham uchraydi, baliqchilarimiz 
ovlab turadi. Lekin bizning istagimiz — butun 
Oʻzbekiston xalqi shu neʼmatni suyib tanovul 
qilishi kerak. Baliqchilik rivojlangani sari bunday 
imkoniyat kengayaveradi. Davlatimiz rahbari 

korxonamizga tashrifi chogʻida har bir xonadon 
dasturxoniga bu mahsulot yetib borishi zarurligini, 
buning uchun esa baliqning ozuqasi, yemini ishlab 
chiqarishni mahalliylashtirish zarurligini alohida 
taʼkidlagan edi, — deya qoʻshimcha qildi Azizbek 
Daminov.

Sanoat sinoatlari
Mamlakatimizning barcha hududlarida 

sanoatni rivojlantirish, modernizatsiya 
qilish, yangi korxonalar barpo etish hamda 
mahsulotlarning sifatini oshirish davr 
talabiga aylangan. Xususan, bugun yengil 
sanoat tarmogʻidagi korxonalar ishlab 
chiqarayotgan tayyor mahsulotlar sifati va 
zamonaviyligi jihatidan har qanday xorijiy 
davlatlar mahsuloti bilan bellasha oladi. Buni 
masʼuliyati cheklangan jamiyat shaklidagi 
“Uztex-Uchkurgan” Oʻzbekiston —  
Buyuk Britaniya — Singapur qoʻshma 
korxonasi faoliyatida ham koʻra olamiz. 
“Uztex-Uchkurgan” ip yigiruv va 
toʻquv majmuasi “Uztex-Uchkurgan” va 
“Uchkurgan Textile” zavodlarini oʻz ichiga 
olgan. Majmua zamonaviy usulda paxtadan 
va aralash toladan ip-kalava, momiq mato 
hamda tayyor  mahsulotlar ishlab chiqarishga 
ixtisoslashgan. Salkam 16 gektar maydonni 

egallagan bu muhtasham korxonaning 
qurilishiga, yangi zamonaviy texnologiya va 
jihozlar sotib olinishiga qariyb 120 million 
dollar mablagʻ yoʻnaltirilgan. Majmua yiliga 
12 ming tonna ip-kalava hamda 3 million 
dona tayyor trikotaj mahsulot ishlab chiqarish 
quvvatiga ega boʻlib, bu yerda 1000 dan ortiq 
yangi ish oʻrni ochilgan.

Tumanning Farovon mahallasida “Zarafshon 
tekstil” korxonasi ikki yildan buyon faoliyat 
yuritib kelmoqda. Loyiha qiymati 10 million 
dollarni tashkil etuvchi ushbu korxona 
400 kishini ish bilan taʼminladi. Ayniqsa, 
korxonadagi xotin-qizlar gʻayrati joʻshqin. 
Ishxonadagi sharoitlardan mamnun, qoʻli qoʻliga 
tegmaydi. “Zarafshon teks til” jamoasi kelgusida 
oʻz mahsulotlari bilan jahon bozoridan oʻrin olib, 
eksport salohiya tini oshirishni maqsad qilgan. 
Bu esa faoliyatni yanada kengaytirib, yangi ish 
oʻrinlari ochish orqali xalqning oʻchogʻiga oʻtin, 
qozoniga moy, oilasiga toʻkinlik beradi.

Tomchilatib sugʻorish usulida 
qulupnay yetishtirish

Tumandagi aholi tomorqalari, bogʻlar, 
ochiq yer maydonlari, issiqxonalardan oqilona 
foydalangan holda aholining meva-sab zavotga 
ehtiyojini uzluksiz taʼminlashga erishilmoqda. 
Uchqoʻrgʻonlik mirishkorlar qulupnayni yerda 
emas, balki gidroponika usulida yetishtirmoqda. 
Ahamiyatli jihati, bunday usuldan foydalanib, 
yil — oʻn ikki oy hosil olish mumkin.

Hududning asosiy drayveri — 
qulupnaychilik. Uchqoʻrgʻonliklar qulup-
nay  yetishtirishda yuqori tajriba va ixtisos-
lashuvga ega. Tadbirkorlar yetishtirayotgan 

mahsulotlarga ichki bozorda talab yuqori. 
Ayniqsa, koʻchatlar turli usullar bilan 
issiqxonalarda ekilayotir.

Tadbirkor Umidjon Ibrohimovning  
2 gektarli issiqxonasida 400 mingta qulupnay 
koʻchati gidroponika usulida yetishtirilmoqda. 
Oʻtgan  yili koʻchatlarning har donasi 3 dollardan 
Janubiy Koreyadan olib kelindi. Mehnat oʻz 
natijasini koʻp kuttirmadi. Noyabrdan hosil bera 
boshladi. Tomchilatib sugʻorish texnologiyasiga 
oʻtilgani esa suvni tejash barobarida hosilga 
hosil qoʻshib, daromadni oshirishga xizmat 
qilmoqda. Tadbirkor 9 ta issiqxona korpusida 
tashkil etgan qulupnaychilik tarmogʻidan turli 
soliq va chiqimlardan tashqari 500 million soʻm 
sof foyda olmoqda. Bu Prezidentimiz ilgari 
surgan Sayxunobod tajribasining amaldagi 
namunasidir.

Issiqxonadagi qulupnay koʻchatlari 
Hindistondan olib kelingan biogumusga ekilib, 
tejamkor texnologiyalar asosida turli kimyoviy 
oʻgʻitlar bilan parvarishlanadi. Ahamiyatlisi, 
koʻchatlar shu joyning oʻzida yetishtiriladi. 
Bu esa ortiqcha sarf-xarajatning oldini olish, 
iqtisodiy samaradorlikka erishishga zamin 
yaratyapti.

Yana bir mirishkor Umarjon Nurmamatov 
ishni maishiy xizmat koʻrsatish sohasidan boshlab, 
bogʻdorchilik, chorvachilik,  parrandachilik va 
issiqxonachilik kabi yoʻnalishlarda faoliyat 

yuritib, yuqori  natijalarga erishib kelmoqda. 
Aslida, bu ishlarning asoschisi — otasi. Umarjon 
otasining yoniga kirib, qoʻl-qanot boʻlib turibdi. 
Mehnati va azmu shijoati uni qishloq xoʻjaligi 
sohasidagi ishbilarmonlardan biriga aylantirdi. 
Hozir u issiqxonada serhosil qulupnay va 
bulgʻor qalampiri yetishtirmoqda. Issiqxona 
texnologiyalarini ilgʻor usullarda qoʻllagan holda 
baraka topmoqda.

— Koʻchatlarimiz yerga ekilgan niholga 
nisbatan oz kasallanishi va samaradorligi 
yuqoriligi bilan ahamiyatli, — deydi tadbirkor 
Umarjon Nurmamatov. — Ular yetilishi 
uchun fasl tanlamaydi, hosili yirik-yirik va 
uzluksiz pishaveradi. Koʻchatlar Janubiy 
Koreya texnologiyalari asosida parvarishlanadi. 
Tomchilatib sugʻorish natijasida zaruriy ozuqa 
va minerallar suv orqali yetkazib beriladi. 
Bu bir vaqtning oʻzida ham suvning, ham 
suspenziyaning teng taqsimlanishiga yordam 
beradi. Ozuqani suvdan, mehrni bizdan oladi.

Qayd etilishicha, qulupnaychi dehqonlarning 
mahsuloti mahalliy bozorlardan tashqari xorijiy 
bozorlarni ham egallab bormoqda. Hozir 
qulupnayning kilosi 100-150 ming soʻmdan 
sotilyapti. Viloyatda bir yilda 1200 tonnadan 
ortiq qulupnay yetishtiriladi. Uning asosiy 
qismi, yaʼni 800 tonnadan ortigʻi Uchqoʻrgʻon 
tumani hissasiga toʻgʻri keladi.

* * *
Istiqlol islohotlari tufayli yashnayotgan, 

obod boʻlib borayotgan tuman taraqqiyotining 
asosiy sababi odamlar mehnatkashligi, 
hamjihatligi, tashabbuslarga “labbay” deya 
javob berishi, saxovatpeshayu oqibatliligida, 
deb baralla aytish mumkin. Islohotlar jarayonida 
azmu shijoatda, tashabbuskorlikda oldingi safda 
borayotgan uchqoʻrgʻonliklar kelgusida ham 
yangi-yangi marralarni zabt etishiga ishonamiz.

Jahongir TOʻXTASINOV,
Oʻzbekiston Jurnalistlar 

uyushmasi aʼzosi

tomoni vohaning choʻl tumanlarini suv bilan 
taʼminlovchi Chordara suv  ombori oʻzani boʻlsa, 
ikkinchi tarafi Aydarkoʻl qirgʻogʻi. Oʻz nomi 
bilan ikki olis manzilni bir-biriga tutashtiruvchi 
koʻprikka xalq bilib nom qoʻygan.

Odamlar tuman markaziga borishi uchun 
avval Gagarin shahri, soʻng Jizzax shahri, undan 
soʻng Forishga borishi kerak. Shu bois, koʻlning 
narigi tomonida yashashga hammaning ham 
yuragi dov bermaydi. Ammo olis hudud boʻlsa-
da, har qadamda davlat koʻmagini his qilish 
mumkin.

Masalan, maktab. Kam sonli aholi 
yashaydigan mahalladagi 50-maktabda 80 
oʻquvchi oʻrni boʻlib, 65 oʻgʻil-qiz taʼlim 
oladi. Oʻtgan oʻquv yilida 6 oʻquvchi 
maktabni tamomlagan boʻlsa, yangi oʻquv 
yilida 10 nafar bola 1-sinfga qabul qilindi. 
2017-yilda olis hududdagi maktab toifasiga 
kiritilgan. Shu sabab Fargʻona va Samarqand 
viloyatlaridan oliy toifali oʻqituvchilar jalb 
qilingan. Oʻqituvchilar bilan suhbatda ularning 
ish sharoitidan mamnun ekaniga guvoh boʻldik. 
Jumladan, samarqandlik Zarifa Toʻlqinova bu 
yerdagi faoliyatini eng yaxshi deb baholadi. 
Maktabda taʼlim oʻzbek va qozoq tillarida olib 
boriladi. Koʻp yillar oldin Qozogʻiston bilan 
chegaradosh bu manzilda qozoq millatiga 
mansub koʻp odamlar yashagan. Shuning uchun 
oʻzbek, tojik va turkman millatiga mansub aholi 
ham qozoqchani suv qilib ichib yuborgan. Hozir 
8-sinf gacha oʻzbek sinflari mavjud boʻlib, 
taʼlim tilini oʻzbekchalashtirish bosqichma-
bosqich amalga oshirilyapti.

Mahallada maktabgacha yoshdagi bolalar 
43 nafar. Tadbirkor Zokir Suyunov oilasi bilan 
tashlandiq binoni kapital taʼmirlab, oʻz mablagʻi 
hisobidan bolalar uchun  maktabgacha taʼlim 
tashkiloti ochdi. Atrofiga daraxt ekib, bogʻ 
barpo etdi. Oshpaz, enaga kabi  mutaxassislar 

tayyorladi. Turmush oʻrtogʻi Nargiza opa shu 
haqda bunday deydi:

— Mahalla hududida joylashgan harbiy 
qismda qisqa muddatli bogʻcha faoliyat yuritadi. 
Ammo u onalarning talab va ehtiyojiga mos 
emas. Yosh onalar ishlashi uchun bola ishonch-
li qoʻllarda, uch mahal ovqat bilan taʼminlangan 
boʻlishi lozim. Biz aholining ana shu ehtiyojidan 
kelib chiqib, MTT ochdik.

Albatta, bunday olis manzilda davlat 
standartlari asosida maktabgacha taʼlim 
tashkiloti barpo etish oson emas. Shu sabab 
aholi ham tadbirkorning tashabbusini qoʻllab-
quvvatlayapti.

Mahalladagi yagona tibbiyot maskani 
— oilaviy shifokorlik punktida 2 shifokor,  
4 hamshira ishlaydi. Jumladan, umumiy 

amaliyot shifokori  qoraqalpogʻistonlik, ikki 
yildan buyon shu yerda faoliyat yurit yapti. 
U mehnat taʼtilida ekani bois, suhbatlasha 
olmadik. Aholining katta qismi tibbiy 
xizmatdan mamnunligini bildirdi. Bu yerda 
ijtimoiy dorixona tashkil etilgan, 90 turdagi 
dori-darmon mavjud. Shoshilinch hollarda 
tuman markazi yoki qoʻshni tumanlarga 
bemorlarni eltish uchun “Niva” rusumli 
avtomobil bilan taʼminlangan. Manzilgoh 
bunyod boʻlibdiki, bu yerda birorta ham 
ayolning koʻzi yorimagan. Qoʻshni tuman 
tugʻuruqxonalari ularni qabul qiladi. Ayollar 
bunday holatga ham koʻnikib ketgan.

— Oilaviy shifokorlik punktimiz 2018-yilda 
taʼmirlanib, zamonaviy tibbiyot mas kaniga 
aylantirilgan, — deydi hamshira Dilafroʻz 

Bekiyeva. — 2 ta statsionar oʻrni bor. Birgina 
kamchilik laborant shtati va barcha uskunalar 
boʻlgani holda mutaxassis yoʻqligidir. Shu 
sabab odamlar oddiy qon tahlilini ham qoʻshni 
tumanlarga borib topshirib kelishi kerak.

Qishloq ahli chorvachilik bilan mashgʻul. 
Shuni hisobga olib, chorvachilikda suyagi 
qotgan Asqar Qarshiyevning otariga yoʻl oldik. 
Maqsadimiz bugungi choʻponlarning yashash 
sharoitini koʻrish edi. Otar Oqmurt qudugʻi 
degan joyda joylashgan ekan. Darvoqe, 176 
ming gektarli mahallada 40 dan ortiq shunday 
quduq mavjud. Ular atrofida odatda choʻpon 
qoʻralari, otarlar joylashadi.

Ammo Asqar aka bu quduqqa bogʻlanib 
qolmagan. 30 metr yer ostidan suv chiqartirgan. 
Qoʻrada qoʻy koʻrinmaydi. Faqat yilqi 
pishqirib, arpa kavshayapti. Nariroqda 
choʻponning uyi, unda oilasi bilan yashaydi. 
Choʻponning ayoli bizni ochiq yuz bilan kutib 
oldi. Uylar zamonaviy uslubda taʼmirlangan. 
Tandirxona va hammom, oshxona kabi 
qoʻshimcha xonalar tartib bilan solingan. 
Uyning, ayniqsa, quyosh energiyasi bilan 
yoritilishi bizni hayron qoldirdi.

— Qoʻylar yurib semiradi, — deydi 
choʻpon. — Shuning uchun yozi bilan deyarli 
qoʻraga kelmay, yaylovma-yaylov yuradi. 
 Hozir choʻponlar qoʻy ortidan yurishi shartmas. 
Qoʻshni Qozogʻistonda dronlar yordamida qoʻy 
boqilyapti. Biz esa eshakka emas, avtomobilga 
oʻtirib, podaning boshini burib turamiz.

Yulduzli osmon ostida, gulxan atrofida 
suhbatimiz qoʻr oladi. Ayniqsa, mahalla raisi 
Bahodir Suyunovning maʼlumoti juda qiziq.

— Siz hozir Darboza mahallasining bir 
qismini koʻrib turibsiz, — deydi u. — Bu 
yerga yetguncha 14 kilometr masofada 
Temirxan qishlogʻi, 30 kilometr narida 
Dukey qish logʻi bor. Shu uch qish loq ahli 

300 kishidan sal ziyodmiz. 2010-yillargacha 
qozoqlar koʻp edi. Koʻchib ketishdi. Ammo 
haligacha ular bilan bordi-keldimiz, salom- 
aligimiz joyida. Hozir qozoq, oʻzbek, tojik, 
turkman millati vakillari ahil yashaydi. 
Jinoyatchilik deyarli yoʻq.

Qishlogʻimiz azaldan jun, teri, goʻsht 
yetishtirib kelgan. Aydarkoʻl hosil boʻlishi bilan 
oʻz-oʻzidan hayot ham rivojlangan. Xususan, 
chorvachilik bilan birga baliqchilik ham asosiy 
daromad manbai edi. Ammo keyingi yillarda 
baliqchilik sektori xususiylashdi. Koʻl sathi 2 
metr pasaydi. Hozircha 2 ta baliqchilik brigadasi 
ishlab turibdi. Shu sabab qishlogʻimiz drayveri 
chorvachilik. Ammo qoʻy juni va terisini qayta 
ishlash yoʻlga qoʻyilmagani uchun bu xomashyo 
uvol boʻlyapti. Shu yoʻnalishda tadbirkorlikka 
muhtojmiz, rosti. Ammo bu yerda  yetishtirgan 

tuman taraqqiyotining 
asosiy omili

Tyanshan togʻlarining 
osmonoʻpar choʻqqisidagi 

qoru muzliklardan hosil 
boʻlgan Norin daryosi 

suvini ming dardga davo 
deyishadi. Bolalari qishda 
yalangoyoq yuguradigan, 
yigit-qizlarining gʻayrati 
yuragiga, kuchi bilagiga 

sigʻmaydigan joy, deb 
taʼriflashadi oʻsha daryo 

sohilida yastangan 
Uchqoʻrgʻonni.

Jizzax viloyatining eng 
olis hududi — Forish 
tumanidagi Darboza 

qishlogʻi haqida 
eshitganmisiz? Maydoni 

176 ming gektar boʻlgani 
holda aholisi atigi 300 

kishidan ziyodroq, alohida 
mahalla fuqarolar yigʻiniga 

ega bu manzilga, albatta, 
boring. Garchi Forish 

tumaniga qarashli boʻlsa-
da, qishloqqa borish uchun 

Arnasoy, Doʻstlik yoki 
Mirzachoʻl tumanlaridan 

yoʻlga chiqish kerak. Bejiz 
u yer “koʻl orti” deyilmaydi. 

Chunki Forish tumani 
markazi va bu qishloqni 
ulkan Aydarkoʻl ajratib 

turadi.

Qishloqda bir kun

goʻsht va sut mahsulotlari juda mazali, oʻzgacha 
taʼmga ega. Qoʻradan istalgan qoʻy tutib kelinsa 
ham semiz chiqadi.

Qishloqda yoshlarning oʻqishga, kasb- 
hunar oʻrganishga qiziqishi kuchli. IELTSdan 
daraja, IT sertifikati olgan yoshlar talay. 
Bu yil bitiruvchilarning 7 nafari oliy taʼlim 
muassasasiga oʻqishga kiribdi.

Qishloqda internet, aloqa, suv, elektr 
energiyasi, suyultirilgan gaz taʼminoti yetarli. 
Aholi choʻl oʻsimliklari, koʻmir gʻamlab, qishga 
tayyorgarlik koʻradi. Masalan, oqquray oʻsimligi 
qancha koʻp oʻrilsa, shuncha qalin boʻlib 
shoxlaydi. Shu sabab atrofdagi bepoyon dashtda 
yashil oʻsimliklar doim yashnab turadi. Bizni 
lol qoldirgan yana bir jihat qishloqqa koʻchib 
keluvchilar sonining oshib borayotgani boʻldi.

Mahalla odamlari bilan suhbatimizda 
shukrona hissi yuz-koʻzidan bilinib turganiga 
guvoh boʻldik. Suyultirilgan gaz oyda bir 
yetkazib berilsa ham, qishdan pechga oʻtin 
yoqib chiqishsa ham, topgan puli yoʻlga ketsa 
ham bu odamlarning yashab turgan joyidan 
noroziligi yoʻq.

Safarimiz yakunlanar ekan, shaharlarda 
yashab, bir marta boʻlsin dasht bagʻridagi 
bu tiriklik goʻshasiga kelmagan, Aydarkoʻl 
shabadasi va Oʻzbekiston savannasi 
goʻzalligidan bahramand boʻlmaganlar haqida 
oʻyladim. Bu yerlarda halovat, qalb va ruhiyat 
pokligi bor. Buni anglash inson dahosining 
qudrati, tabiatning onalik va ijodkorligi haqidagi 
tasavvurimizni boyitadi, internetga bogʻlanib, 
zaiflashib borayotgan ruhiya timizga quvvat 
beradi. Safarning afzalliklari ona yurtimizning 
goʻzalliklarini kashf etadi.

Muqaddas SAPAROVA,
jurnalist

Qishloqda internet, aloqa, suv, elektr energiyasi, 
suyultirilgan gaz taʼminoti yetarli. Aholi choʻl 
oʻsimliklari, koʻmir gʻamlab, qishga tayyorgarlik koʻradi. 
Masalan, oqquray oʻsimligi qancha koʻp oʻrilsa, shuncha 
qalin boʻlib shoxlaydi. Shu sabab atrofdagi bepoyon 
dashtda yashil oʻsimliklar doim yashnab turadi. Bizni lol 
qoldirgan yana bir jihat qishloqqa koʻchib keluvchilar 
sonining oshib borayotgani boʻldi.

Yuksalish pallasi

Mulohaza

Zamonaviy kadrlarga 
talab yuqori

Prezidentimiz raisligida 2024-yil  
11-sen tabr kuni kambagʻallikni qisqartirish 
ishlarini keyingi sifat bosqichiga olib 
chiqish masalalari muhokamasi boʻ yicha 
videoselektor yigʻilishi oʻtkazildi. Bu yoʻnalish 
mamlakatimizda 2020-yilda boshlangan edi. 
Oʻshanda 7,5 million yoki 23 foiz aholining 
daromadi kambagʻallik chegarasiga yetmasdi. 
Oʻtgan yillarda 3,5 million odamni daromadli 
qilish orqali 2023-yil yakuni bilan kambagʻallik 
darajasi 11 foizga tushdi. 

Yigʻilishda aytib oʻtildiki, korxonalarda 250 
mingta vakant bor. Lekin kambagʻal oilalarning 
35 foiz ishga layoqatli aʼzolarida bilim va 
koʻnikma kam. Yana ayrimlari surunkali 
kasalliklar tufayli tayinli ishlay olmayapti. 
Kambagʻal  oilalarning 83 foizida tomorqa 
bor, lekin suv, elektr va yoʻl bilan bogʻliq 
muammolar qiyinchilik tugʻdiryapti.

Taʼlimga yoʻnaltirilgan investitsiya lar 
nafaqat mamlakatni rivojlantirishning maxsus 
strategiyasi, balki inson kapitali va ijtimoiy-
iqtisodiy rivoj lanish istiqbollarini yaxshilashga 
qaratilgan ijtimoiy siyosatdir. Buning 
natijasida inson kapitalini takomillashtirib, 
moddiy farovonlik va sogʻlom turmush tarziga 
erishiladi. Inson kapitali har bir insonning 
individual kapital shaklidir. Uning qobiliyatlari, 

bilim, koʻnikma va tajribasi har bir yoshning 
shaxsiy mulki sanaladi. 

Tadqiqotlardan shuni xulosa qilish mum-
kinki, imkoniyatlar tengligining kama yishi bilan 
yoshlar oʻrtasida taʼlim olish, mutaxassislik 
boʻyicha ishga joylashish, mavjud ish joyini 
yoʻqotishdan qoʻrqish muammolari kelib 
chiqmoqda. Mehnat bozoridagi talab va bugungi 
kunda mamlakatimiz oliy oʻquv yurtlari 
tomonidan tayyorlanayotgan mutaxassisliklar 
oʻrtasida mutanosiblik mavjud emasligi sababli 
yoshlar bandligini taʼminlash masalalari yana 
bir muammodir.

Yosh avlodning hayotiy pozitsiyalari 
va intilishlari sezilarli darajada oʻzgardi. 
Zamonaviy oʻzbek yoshlari “qiziqarli ish 
qilish istagi”ni oʻzining asosiy qadriyati deb 
biladi. “Pulga va keng bilimga ega boʻlish” 
kabi pozitsiyalar yoshlar uchun maqsad emas, 
balki ularning asosiy hayot rejasi — “ish 
topish” va “yaxshi oila yaratish” vositasi 
sifatida ishlaydi.

Taʼlim tanqidiy fikrlashni shakllantiradigan 
va inson kapitalini rivoj lantirishga qaratilgan 
boʻlishi shart. Afsus ki, jamiyatda ijtimoiy 
mavqeni oshirish uchungina oliy maʼlumotli 
boʻlish, qaysi soha boʻlishidan qatʼi nazar, 
oliy taʼlimni tanlash yoki yoshlarda maktab 
taʼlimidan soʻng hayotiy pozitsiya larini talaba 
boʻlish yoki talabalikka qarab belgilash holati 
kuzatildi. Oʻtgan davr  mobaynidagi taʼlim 
jarayonlarida esa ularga ushbu mahoratlar 
mexanik tarzda oʻrgatildi. Masalan, siz 
shunchaki maʼruzalarni ting laysiz, maʼlum bir 
detallarni yodlaysiz, formulalarni qoʻllaysiz va 
taʼlim, asosan, shundan iborat boʻlgan. Taqdim 
etilgan fikrni shubha ostiga olish, ochiq bayon 
etish va asosiysi, mustaqil fikrlashga juda kam 
holatlarda eʼtibor qaratildi.

Soʻnggi yillarda oliy taʼlim sohasida katta 
islohotlar amalga oshirildi. Qisqa muddatda 

yurtimizda qamrov  darajasi 39 foizdan oshgani 
misolida buni yaqqol koʻrish mumkin. Sirtqi va 
masofaviy taʼlim shakllari, ilmiy darajalarga ega 
professor-oʻqituvchilar mao shiga 60 foizgacha 
ustama toʻlash tizimi joriy etildi.

Zamonaviy oliy taʼlimga alohida urgʻu 
berilar ekan, endi diplomli mutaxassis emas, 
balki raqobatbardosh, malakali va irodasi 
mustahkam, yangi davr ruhiga mos fazilatlar 
(bosiqlik, vazminlik, diplomatiya, muloqot 
madaniyati, ijobiy xarakter, tashkilotchilik, 
tashabbuskorlik)ga ega kadrlarga har joyda 
talab yuqori. Rivojlangan davlatlar va 
korporatsiyalarning qiyosiy tahlili shuni 
koʻrsatadiki, universitetda olingan taʼlim 
pragmatik belgilarni ifodalovchi toifasi bandlik 
darajasining nafaqat miqdori, balki sifatini ham 
oshiradi.

Inson + taʼlim = moddiy-
maʼnaviy farovonlik

“Oʻzbekiston — 2030” strategiyasining 
ilk boʻlimi “Har bir insonga oʻz salohiya tini 
roʻyobga chiqarishi uchun munosib sharoit-
larni yaratish” deb nomlangan boʻlib, oʻz ichiga 
taʼlim tizimi, aholi salomatligini taʼminlash, 
ijtimoiy xizmatlar koʻrsatish va kambagʻallikni 

qisqartirish,  yoshlarga oid davlat siyosati va 
sport, shuningdek, maʼnaviy taraqqiyotni 
taʼminlash va madaniyat sohasini yangi 
bosqichga olib chiqish boʻyicha islohotlarni 
qamragan.

Bizning nuqtayi nazarimizda inson kapitali 
bu — shaxslar va jamoalar tomonidan ijtimoiy 
ahamiyatga ega faoliyatlarni, ijtimoiy aloqalar 
va funksiyalarni  amalga oshirish uchun 
inson salohiyati asosida  yaratilgan ehtiyojlar, 
qobiliyatlar va istak lar tizimi.

Eʼtiborimizni yanada koʻproq jalb etgan jihat 
shuki, kambagʻallikni faqat pul tarqatish, nafaqa 
toʻlash bilan hal qilib boʻlmaydi. Buning uchun 
kambagʻal oila  aʼzolarini oʻqitish, kasbga oʻrgatish 
va ish bilan taʼminlash muhim. Inson kapitali esa, 
oʻz nav batida, inson va taʼlim — shu ikki asosiy 
komponentni tashkil etuvchi fenomendir.

imkoniyatlarni yaratib boradi. Yangi 
Oʻzbekiston dunyoning taraqqiy topgan, 
ijtimoiy-iqtisodiy barqaror oʻsayotgan va 
inson kapitali yuqori boʻlgan demok ratik 
davlatlari qatoriga kirishini taʼminlash 
— barqaror rivojlanish strategiyamizning 
mazmun va mohiyatini tashkil etadi. Bugungi 
kunda dunyoda 30 yoshgacha boʻlgan 3,5 
milliard odam yashaydi va bu katta qatlam.

“Yangi Oʻzbekiston — ijtimoiy davlat” 
tamoyili asosidagi davlat barpo etish, demokratik 
davlat va adolatli jamiyat qurish, bunda 
“Yoshlar — Yangi Oʻzbekiston bunyodkorlari” 
degan oddiy va aniq-ravshan tamoyilni amalga 
oshirish ustuvor vazifa hisoblanadi.

Mamlakatimizda yoshlarga oid davlat 
siyo sati samarali amalga oshirilmoqda, inson 
kapitalini shakllantirish va rivojlantirishga 
alohida yondashilmoqda. Birinchi navbatda, 
oila va taʼlim muassasalarida zamonaviy 
ilm-fan muhitini taʼminlashga eʼtibor 
qaratish, taʼlimning barcha bosqichlarida 
sifat koʻrsatkichlariga erishish, qobiliyatli 
va iqtidorli yoshlarni har tomonlama 
qoʻllab-quvvatlash, mazkur yoʻnalishda 
olib borilayotgan islohotlar samaradorligini 
oshirish uchun tizimli ishlarni tashkil etish 
ilmiy-amaliy ahamiyat kasb etadi.

Davlat yoshlarning inson kapitalini 
rivojlantirishda muhim rol oʻynaydi. Sifatli 
taʼlim, ijtimoiy dasturlar, sogʻliqni saqlash 
va innovatsiyalarni ragʻbatlantirish orqali 
ularning bilim va koʻnikmalarini oshirishga 
yordam beradi. Bu, oʻz navbatida, jamiyatning 
barqaror rivojlanishi va iqtisodiy oʻsishini 
taʼminlaydi.

Inson kapitalini rivojlantirish kambagʻal 
oilalarning bolalariga taʼlim olish va ishga 
joylashish imkoniyatlarini oshiradi, bu esa 
ularning kambagʻallikdan chiqishiga yordam 
beradi. Bu borada mamlakatimizda keng 
koʻlamli islohotlar bosh langan va qisqa 
vaqtda ilk samarasini koʻrsatishi shubhasiz.

Ijtimoiy taraqqiyotning asosiy maqsadi har bir shaxs oʻz 
imkoniyatlarini roʻyobga chiqarish, sogʻlom, ijodiy, sifatli taʼlim 
va faol hayot kechirishdan iborat. Inson kapitalini rivojlantirish 
yangi Oʻzbekiston islohotlarining ustuvor maqsadlaridan 
biri boʻlib, 2030-yilgacha kambagʻallikka barham berish va 
umumiy farovonlikni tezlashtirish,  barqaror iqtisodiy oʻsishga 
koʻmaklashish, rivojlanayotgan mamlakatlar qatoridan munosib 
oʻrin olish borasidagi saʼy-harakatlarimizning ajralmas qismidir.

Muhriddin SODIRJONOV,
sotsiologiya fanlari boʻyicha 

falsafa doktori, dotsent

Jonibek ALIJONOV,
“Yangi Oʻzbekiston” muxbiri

Mehnat kodeksini varaqlar ekanmiz, undagi 
koʻp tartib-qoidalarga amal qilinmayotganiga 
amin boʻlamiz. Ular orasida mehnat 
shartnomalari tuzilishi, nazorati yetarlicha 
taʼminlanmayotgani ancha dolzarb. Ayniqsa, bu 
masala boʻyicha xususiy mehnat bozori chuqur 
islohotga muhtoj.

Maqolani yozish asnosida xususiy mehnat 
bozorida ishlayotgan band yoshlar bilan 
muloqot qildik. Xulosamizga koʻra, xususiy 
mehnat bozoridagi kelishuvlarda qonunchilik 
aralashuvi nihoyatda kam, hatto yoʻq de yish 
darajasida.

Masalan, koʻpchilik xususiy tadbir-
korlarning xodimlarni ishga olish tartib- 
taomili nihoyatda sodda. Biror nomzod ish 
soʻrab kelsa, hech qanday xat-hujjatsiz, 
maʼlumotsiz ishga qabul qilinadi. Korxona 
rahbari istalgan vaqtgacha sinov muddati 
tayinlaydi. Aslida, bu sinov muddati 
ham hech qanday huquqiy asosga ega 
emas. Xodim aytilgan muddat davomida 
tekin ishlab berishi kerak. Belgilangan 
muddatda nomzod oʻrganilib, masʼuliyat 

bor- yoʻqligiga qarab ishga olinishi yoki 
olinmasligi mumkin.

— Eʼlonlardan topib, logistika bilan 
shugʻullanuvchi korxonaga ish soʻrab bordim, 
— deydi Anvar ismli talaba. — Kompaniya 
rahbari men bilan suhbatlashib, ish boʻyicha 
bilimimni sinab koʻrgach, haqiqatan ish 
oʻrni borligini, lekin sinov muddatisiz ishga 
olinmasligimni aytdi. Menga 1-2 oy sinov 
muddati oʻtashim aytildi. Ilojsizligim tufayli 
taklifni qabul qildim. Tajribam boʻlgani uchun 
ishga tez kirishib ketdim, 2-3 kundan keyin 
mustaqil ishlay boshladim. Inson baribir oʻzi 
qanday ishlayotganini yaxshi anglaydi. Bir 
oy deyarli kamchilikka yoʻl qoʻymaslikka, 
tartib-intizomga boʻysunishga harakat qildim. 
Vaqtida ishga kelib, ishdan keyin ham oʻzimni 
rivojlantirish uchun qolib ishladim. Bir oydan 
soʻng rahbarga ishga olish masalasi haqida gap 
ochdim. Shunda u men hali talabiga javob bera 
oladigan xodim boʻlib shakllanmaganimni, 
istasam, boshqa kompaniyalardan ish izlab 
koʻrishim mumkinligini ayt di. Endi holatimni 
tasavvur qilavering. U yerdan ketishimga toʻgʻri 

ishlab chiqarish bilan shugʻullanuvchi 
 masʼuliyati cheklangan jamiyat ochgandik. 
Undagi moliyaviy masalalarni hal qilish 
uchun hisobchi yollaganmiz. Hisobchi 4 
xodimning maʼlumotlarini elektron das turga 
kiritib, rasman ishga qabul qilgan. Yaʼni toʻrt 
nafar ishsiz rasmiy ish oʻrniga ega boʻlgan, 
ularga doimiy maosh tayinlangan. Lekin 
oradan shuncha vaqt oʻtgan boʻlsa-da, na 
kasaba uyushmalari, na boshqa tashkilotlar 
bu xodimlar bilan bogʻlangan, MCHJning 
kadrlarga qanday munosabatda boʻlayotganiga 
qiziqib koʻrgan. Korxona rahbariga kadrlar 
masalasida qanday munosabatda boʻlish 
haqida tushuntirish berilmagan. Vaholanki, 
masʼuliyati cheklangan jamiyat tashkil qilish 
ham, unga xodimlarni ishga olish ham toʻliq 
elektron amalga oshiriladi, yaʼni bundan 
bexabar qolish imkoniyati juda kam. Aynan 
shu masala yuzasidan huquqshunos bilan 
suhbatlashganimizda, har bir korxona kasaba 
uyushmalariga aʼzo boʻlishi uchun oʻzi 
murojaat qilishi kerak, deb javob bergandi. 
Faoliyati koʻzga tashlanmaganidan borgan 
sari yosh avlodning qulogʻiga begonalashib 
borayotgan kasaba uyushmalari nahotki oʻzi 
tashabbus bilan chiqmasa, deb ajablangandim. 
Holbuki, har bir inson — xoh davlat tashkiloti, 
xoh xususiy muassasada ishlayotgan boʻlsin 
— xavfsiz mehnat qilish huquqiga ega boʻlishi 
kerak.

Olimlarning taʼkidicha, yaqin kelajakda 
davlat tashkilotlarida ishlovchi xodimlar ulushi 
kamayib boradi. Chunki davlat xizmatlarini 
raqamlashtirish borgan sari ommalashayotir. 
Bu oʻz-oʻzidan odamlarning xususiy mehnat 
bozoridagi ulushi ortib boradi, degani.

Maʼlumotlarga koʻra, hozirning oʻzida 
rivojlangan mamlakatlarda aholining 80 foizdan 
ortigʻi xususiy sektorda faoliyat yurityapti. 
Bu jarayon mintaqamizda ham borgan sari 
jadallashib borayotir. Masalan, “Oʻzbekiston 
— 2030” strategiyasida iqtisodiyotda xususiy 
sektor ulushini oshirish belgilangan. Unga 
asosan, nodavlat sektor ulushini 85 foizga 
yetkazish, davlat ulushi mavjud 2,3 mingta 
korxona sonini 6 barobar kamaytirish koʻzda 
tutilgan. Bu degani, kelgusida boshqa sohalarda 
ham davlat ulushi borgan sari kamayib boradi.

Kelajakda mehnat bozorida davlat ishtiroki 
kamayib, xususiy sektor ulushi ortib borar ekan, 
demak, uning asosiy drayveri boʻlgan xodimlar 
huquqlariga munosabatni ham bu zayl davom 
ettirish oʻzini oqlamaydi.

MEHNAT BOZORI
keldi. Keyin eshitsam, korxona rahbari uchun 
bu odatga aylangan ekan. Yaʼni uning doimiy 
ishlaydigan 2-3 xodimi boʻlib, menga oʻxshash 
ish soʻrab kelganlarni goʻyo sinov muddati 
bahonasida ishga olar, ishlatib-ishlatib, turli 
bahonalar bilan kompaniyadan uzoqlashtirib 
yuborardi.

Voqeani aytib boʻlgach, “Shularni ham 
nazorat qiladigan tashkilot bormi?” deydi 
kuyinib Anvar.

Xususiy sektordagi ish beruvchilarning 
odatini eshitib, rosti, hayratlanasiz kishi. 
Ularning aksariyati yoshlarning mehnatidan 
tekin foydalanish uchun qiziq bahonalar oʻylab 
topgan. Bir yigit hikoya qiladi:

— Poytaxtda koʻzga koʻringan ishlab 
chiqarish korxonalaridan biriga ishga 
joylashdim. Menga hammaniki qatori maosh 
tayinlandi. Ishim qiyin emas, shuning uchun 
uni mukammal bajarishga harakat qilardim. 
Buni koʻrgan korxona rahbarlari qoʻshimcha 
topshiriqlar bera boshladi. Tabiiyki, bu 
vazifalarni bajarish uchun ishdan keyin ham 
qolishimga toʻgʻri kelardi. Korxonani aka-
ukalar ochgan. Ukasi ish boshqaruvchi edi. 
Oradan vaqt oʻtib, u menga oʻzi bajarishi 
kerak boʻlgan vazifalarni ham yuklay 
 boshladi. Kayfiyatimda sal norozilik sezsa, 
“Maoshingni oshiramiz, razryadingni 
koʻtaramiz, bu haqda maslahat  qilyapmiz”, 
deb gap boshlardi. Shu zaylda oradan 2 yil 
oʻtdi, biroq haliyam bir kishining maoshini 
olib, uch kishining ishini qilardim. Endi sabr 
kosam toʻlib boʻlgandi. Bir kuni rahbarlarga 
ishdan boʻshamoqchi ekanimni aytdim. Zora, 
shundan keyin bu masala haqida oʻylab 
koʻrsa, degan fikrda edim. Yoʻq, aytilmadi. 
Bir marta ham “Ishda qol, aytilgan vaʼdalarni 
bajaramiz”, deyilmadi. Maosh va lavozimni 
oshirish haqida bir ogʻiz ham gap boʻlmadi. 
Esiz, shuncha mehnatim, sovurilgan vaqtim 
deb ishdan boʻshab ketdim. Shundan keyin 
menda xususiy korxonalarda adolat yoʻq, 
degan tushuncha paydo boʻlib qoldi.

Bugun xususiy mehnat bozoridagi xodimlar 
haq-huquqini himoya qiladigan tuzilma 
faoliyati mutlaqo sezilmaydi. Vaholanki, 
mehnat shartnomasi tuzilgan paytda taraflarning 
huquqlari himoyalanishi lozim.

Tajribamizdan kelib chiqib, bir voqea-
ni aytib oʻtsam. Bundan yarim yil ilgari 

Inson kapitalining alohida komponentlari, 
shaxs yoki shaxslar toʻplami ehtiyojlar, 
qobiliyatlar va tayyorgarliklar tizimidan 
foydalanish orqali spetsifik bilimlar olish, 
koʻnikmalarni rivojlantirish va oʻrganish 
jarayonida shakllanadi. Bu ularga ijtimoiy-
iqtisodiy maqomini jamiyatda shakllantirish, 
rivojlantirish imkonini beradi.

Singapur moʻjizasining asosiy siri haqida Li 
Kuan Yu taʼkidlaydiki, “Agar muvaffaqiyatning 
yagona formulasi boʻlsa, u tinimsiz oʻqish, 
oʻrganishdir. Bu narsalarni ishlashga majbur 
qilish va ular nima uchun ishlamayotganini 
tushunishdir”. Bu esa taʼlim olish, oʻqish va 
izlanish inson kapitalining samaradorligini 
namoyish etuvchi omil ekanini bildiradi. Inson 
kapitali uchun maxsus element sifatida taʼlim 
belgilanadi va uning asosiy qismi madaniy 
va etnik xususiyatlar, umumiy taʼlim, kasb-
hunar taʼlimi, asosiy malaka fazilatlari kabi 
komponentlar birlashmasidan tashkil topadi.

Har qanday inson kapitalining sifat darajasi 
mamlakat miqyosida hududlarning ijtimoiy-
iqtisodiy rivojiga bevosita taʼsir koʻrsatadi. Bunda 
biz doimiy taʼkid lab keladigan taʼlim faqatgina 
shaxsning kelajakdagi muvaffaqiyati emas, balki 
jamiyat, qolaversa, millatning jamoaviylikka 
yoʻnaltirilgan kelajagiga sarmoya sifatida taʼsir 
koʻrsatishi yangicha yondashuv boʻladi. Inson 
kapitali maʼlum bir chegara qiymatidan oshib 
ketganda jamoaviylikka innovatsion taʼsir 
ortadi. Oliy maʼlumotli odamlarning yuqori 
foizga erishishi, bizning nazarimizda “qadriyat 
va udumlarga asoslangan jamoaviylik”ni 
“innovatsion jamoaviylik”ka yoki yaratuvchi 
xalqqa aylantirish kafolatini beradi. Hozirgi kunda 
mamlakatimiz aholisining taxminan 17-20 foizi 
oliy maʼlumotli boʻlib, bu sezilarli tarzda inson 
kapitali sifatiga ijobiy taʼsir koʻrsatadi. Biroq 
ushbu koʻrsatkich  Oʻzbekiston Respublikasi 
uchun IHTTga (Iqtisodiy hamkorlik taraqqiyot 
tashkiloti) aʼzo mamlakatlarning oʻrtacha 
darajasiga mos  kelishi uchun hali etarli emas.

Ijtimoiy himoyaga 
muhtoj yoshlar qoʻllab-

quvvatlanmoqda
Taraqqiyot yoʻlini tutgan har bir 

davlat oʻz siyosatida yoshlar uchun zarur 
shart-sharoitlar va ijtimoiy- iqtisodiy 

Nega ayrim yoshlar unda o‘z o‘rnini topa olmayapti?

UshbU maqolani qoraqalpoq tilida ham 
o‘qish UchUn qr-kodni skaner qiling!

Abu Rayhon Beruniy bunday yozadi: “Har bir insonning qadr-qimmati 
oʻz ishini qanday bajarayotgani bilan oʻlchanadi”. Shuningdek, 
Yusuf Xos Hojibning “Qutadgʻu bilig” asarida mehnatga toʻgʻri 
haq toʻlash, boshqalar mehnatini xolis taqdirlash, qadriga yetish, 
moddiy manfaatdorlik, kasb-hunar egallash, kuchli ijtimoiy himoya 
masalalariga katta urgʻu berilgan. Muallif taqsimot munosabatlariga, 
ularning ragʻbatlantiruvchi ahamiyatiga eʼtibor qaratadi. Zero, 
ragʻbatlantirish kuchiga ega taqsimot munosabati ishlab chiqarish 
jarayonini kuchaytiradi, jamiyat va xalqqa foydali boʻladi.

Yusuf Xos Hojib taʼkidicha, “Xizmat ahli 
oʻz mehnati natijasidan umidvor turadi. Umidini 
topmagan xodim koʻngli sinadi. Ammo xizmat 
qiluvchilarning hammasi ham bir xil emas. Ular 
turli-tuman toifalarga boʻlinadi. Xodimlarning 
naf keltiruvchilari bor, shuningdek, nafi yoʻgʻi 
ham ancha. Naf keltiruvchi kishiga xizmatiga 
loyiq ravishda tortiqlar berish kerak. Xizmatiga 
loyiq tadbir koʻrgan xodimning boshi koʻkka 
yetadi. Inson degani axir hayvon tengi emas. 
Ana shuni bilib, unga amal qilinsa, barcha ish 
koʻngildagidek boʻladi”.

Mintaqamizda mehnat munosabati tushunchasi 
asrlar davomida shakllangan, xalqimiz mehnat 
huquqiga azaldan odamning sof insoniy huquqi 
sifatida qarab kelgan. Bunda xodimning haqiga 
xiyonat qilmaslik, bajargan ishiga munosib haq 
toʻlash kabi tamoyillar ustun boʻlgan. Hatto mehnat 
huquqi masalasida KPI, yaʼni bajargan ishiga qarab 
ustama toʻlash tizimi bizda qadimdan mavjud.

1995-yilda Oʻzbekiston Respublikasi 
Mehnat kodeksi qabul qilindi. Bunday hujjat 
Buyuk Britaniyada XIX asrda, Yaponiyada 
1911-yilda, Kanadada 1900-yilda, Fransiyada 
1910-yildayoq qabul qilinganini inobatga olsak, 
mamlakatimiz mehnat qonunchiligi ancha 
yosh ekani oydinlashadi. Mehnat kodeksimiz 
2022-yilda qayta tahrirda qabul qilindi. 
Ungacha ham koʻp marotaba oʻzgartirish va 
qoʻshimchalar kiritilgan.

Mushohada

Nurvali ham maktabni bitirgach, yaxshi 
niyatlar bilan biror ish boshini tutishni maqsad 
qilgandi. Kollejga oʻqishga kirib, avtomobillarga 
texnik xizmat koʻrsatish boʻyicha kasbga ega 
boʻldi. Ammo biror joyda ustaxona ochish uchun 
zarur jihozlar va maxsus xona kerak edi. Bunday 
imkoniyat esa unda yoʻq. Bu orada otasi vafot 
etib, oilada yolgʻiz oʻzi boquvchi boʻlib qoldi. 
Shu sabab boshqa biror joyda ishlamoqchi boʻldi. 
Lekin u paytlar hozirgidek ishlab chiqarish 
korxonalari yoʻqligi sabab ish degani ham 
osongina topilavermadi. Qancha harakat qilmasin, 
biror tashkilotdan tayinli javob ololmadi. 

Nurvali ilojsiz qolgach, qurilish 
sohasida ustalarga shogird tushdi. Shundan 
soʻng oz boʻlsa-da, roʻzgʻorga nafi tega 
boshladi. Ammo katta oilani tebratishning 
oʻzi boʻlmasdi. Shu sabab koʻproq ishlashga 
harakat qilsa-da, baribir top gani naridan-beri 
boʻlardi, xolos. Yosh boshi bilan qanday imkon 
topishning yoʻlini izlab yurgan paytlar birga 
ishlovchi hamrohlari xorijda ish borligini, 
u tarafda qurilishda ishlaganlarga katta haq 
toʻlanishini, agar maʼqul kelsa, uni ham birga 
olib ketishini aytib qoldi. Bu taklif unga 
maʼqul keldi. Roʻzgʻor tashvish larini aritishga 
imkon topilgandek  boʻldi. Tezda hozirlik 
koʻrib, sheriklari bilan xorijga joʻnab ketdi. 

Davlatimiz rahbari 2023-yil 22-dekabr 
kuni Respublika Maʼnaviyat va maʼrifat 
kengashining kengaytirilgan majlisida “Bugun 
jahon miqyosida taraqqiyot surʼatlari 
misli koʻrilmagan darajada shiddatli tus 
olmoqda. Ayni vaqtda azaliy qadriyatlar, 
ijtimoiy-siyosiy qarashlar tizimida chuqur 
transformatsiya jarayonlari yuz bermoqda. 
Ilgari oʻz maqsad va manfaatlarini asosan 
diplomatiya va siyosat bilan himoya qilib 
kelgan dunyodagi qudratli markazlar endi 
ochiqchasiga bosim oʻtkazish, qarama- 
qarshilik va toʻqnashuvlar yoʻliga oʻtganiga 
hammamiz guvohmiz. Afsuski, bunday keng 
koʻlamli va oʻta ziddiyatli jarayonlarning 
taʼsiri Markaziy Osiyo mintaqasi va uning 
tarkibiy qismi boʻlgan mamlakatimizni 
ham chetlab oʻtmayapti. Ana shunday 
gʻoyat murakkab va tahlikali vaziyatda 
Oʻzbekistonning milliy manfaatlariga javob 
beradigan toʻgʻri yoʻlni topish albatta oson 
boʻlmayapti”, degandi.

Mazkur fikr har birimizni hushyor torttirish 
bilan birga YOʻL haqida oʻylab koʻrishga 
undaydi. Xoʻsh, bugungi Oʻzbekis tonning 
taraqqiyot yoʻli qanday? Bu savolga qisqa qilib 
javob berish ancha mushkul masala. Sababi 
algʻov-dalgʻov zamonda rivoj lanishni muayyan 
formulaga solishning imkoni yoʻq. Shunisi 
ayonki, hech bir davlat tashqi omillar taʼsiridan 
ayro holda yuksalib ketmaydi. Taraqqiyot 
yoʻlida bu omillarni chetlab ham oʻtolmaydi.

Dunyo sahni qalqib turibdi. Har bir davlat 
qadriyatlarini saqlab qolishi, tinchlikni 
taʼminlash borasida bosh qotirishi, milliy 
manfaatiga toʻgʻri keladigan taraqqiyot yoʻlini 
belgilab olishi zarurligi oydinlashib bormoqda. 
Bu omillar davlatimiz rahbarining yuqoridagi 
fikrlari naqadar dolzarbligini koʻrsatadi.

Oʻzbek oʻgʻloni Abduqodir Husanovning 
jahonning eng yetakchi klublaridan biriga 

oʻtgani muhokama qilinmoqda. Hatto baʼzi 
qardosh xalqlar vakillari bunga atab qoʻshiq 
ham aytganiga koʻzimiz tushdi. Ich-ichimizdan 
gʻururlandik. Yurtimizdagi barcha yosh-u 
qari birdek faxrlandi. Xoʻsh, bu voqeaning 
taraqqiyot yoʻliga nima daxli bor deyishga 
shoshilmang.

Bugun millionlab muxlisga ega futbolga 
nafaqat sport turi, balki katta daromad 
manbaiga aylangan soha sifatida ham 
qaralmoqda. Buning hadisini olgan davlatlar 
akademiyalar ochib, yosh iqtidor egalarini 
tayyorlab, eng mashhur klublarga katta foyda 
evaziga transfer qilmoqda. Albatta, oʻzbek 
futboli erishgan yutuqlarni eʼtirof etgan holda, 
ayrim kamchiliklarimiz ham yoʻq emasligini 
aytish joiz. Shu bois, yaqin yillargacha 
yurtimizda bu soha haqidagi hazillar qiziqchi-
yu askiyachilarning asosiy mavzusi boʻldi. 
Hammaning nazdida futbolimiz butun umr 
mana shu saviyada qolib ketadigandek 
edi. Rivojlanmaslikning sababi sifatida 
soha korrupsiyaga botgani, odamlar pul 
evaziga farzandini qaysidir klubga oʻtkazib 
qoʻygani haqida uzunquloq gaplar yurardi. 
Vaholanki, bugun Abduqodir Husanov 
yoki xorijiy klublarda toʻp surayotgan 
boshqa oʻyinchilarimiz, Ravshan Haydarov 
murabbiyligida yosh futbolchilarimizning ikki 
bora Osiyo chempioni boʻlishi, Olimpiada 
yoʻllanmasi qoʻlga kiritilishi kabi qator 
yutuqlar barchamizni suyuntiryapti.

Oxiri koʻrinib borayotgan tabiiy boylik lar, 
manfaatlar toʻqnashuviga sabab boʻlayotgan 
hududlar yoxud zamonaviy texnologiyalar 
bilan murosaga kirishib, yechimi yoʻq 
muammolarni hal qilayotgan insonlar misolida 
zamonning taraqqiyot kaliti korrupsiyadan xoli, 
zamonaviy talablarga javob beradigan taʼlim 
va uning mevasi boʻlmish kadrlarga bogʻliqligi 
oydinlashib bormoqda.

Shu oʻrinda davlatimiz rahbarining oʻsha 
yigʻilishdagi nutqidan yana bir  iqtibos  keltirsak: 
“Mamlakatimiz oʻz taraqqiyo tining yangi, 
yuksak bosqichiga kirayotgan hozirgi paytda 
bizga jadid bobolarimiz kabi Gʻarb ilm-fani 
yutuqlari bilan birga, milliy qadriyatlar 
ruhida tarbiya topgan yetuk kadrlar suv bilan 
havodek zarur. Lekin ularni kim tarbiyalaydi? 
Albatta, oʻzimiz tarix saboqlari, zamon 
talablari asosida tarbiya lashimiz zarur”.

Mamlakatimizda taʼlimga turli sohalar 
rivojlanishi, yangi tamaddun davriga qadam 
qoʻyishining asosiy mezonlaridan biri sifatida 
katta eʼtibor qaratilmoqda. Oʻqitish tizimini 
rivojlantirish Uchinchi Renessans poydevorini 
yaratishdagi dastlabki odim deb eʼlon qilingani 
ham ayni haqiqat.

Oliy taʼlim tizimini 2030-yilgacha 
rivojlantirish konsepsiyasi qabul qilingani ham 
muhim hodisalar sirasiga kiradi. Bu hujjatda oliy 

taʼlim qamrovini  kengaytirish, oʻqitish sifatini 
oshirish, sohada raqamli texnologiyalarni izchil 
joriy etish, ilgʻor xalqaro standartlarni qoʻllash, 
qisqasi, davr talabiga mos kadrlar tayyorlash 
maqsadi koʻzlangan.

Albatta, qarorlar bilan birga amaliy 
natijalarga ham erishilmoqda. Birgina oʻtgan 
davrda 25 mingdan ziyod xususiy bogʻcha, 70 
ga yaqin nodavlat oliygohi tashkil etilib, qamrov 
maktabgacha taʼlimda 74 foizdan, oliy taʼlimda 
esa 39 foizdan oshgani ham buni isbotlaydi.

Tarixga nazar tashlash yurakka igna 
sanchish bilan barobar deyishadi. Ilmsizlik, 
taraqqiyotdan ortda qolish zahmatini xalqimiz 
ham boshdan kechirgan. Arzimagan pul evaziga 
sovuqda dalada paxta terib yurgan bolalar, 
qariyalar, ayollarni koʻz oldingizga keltirib 
koʻring-a… Paxtani suvtekin sotib, yana ikki 
barobar mablagʻga tayyor  mahsulot holatida 
sotib olganimiz-chi?

Davrning bunday ogʻriqli kunlarini koʻz 
oldingizga keltirar ekansiz, bugun yosh oʻzbek 
yigiti dunyoning eng kuchli klublari orasida 
toʻp tepa boshlaganini oʻylab, koʻngil yorishadi. 
Bu kichik, ammo katta shov-shuvga sabab 
boʻlgan voqea misolida bir holat oydinlashadi. 
Biz taraqqiyot kalitlarini eksport qila boshladik. 
Ular Oʻzbekistonning bugungi taraqqiyot 
yoʻlini ochib beradi.

Bu kabi oʻzbek yoshlari boshqa sohalarda 
ham yurt bayrogʻini koʻtarib, millatning 
nomini ulugʻlab yurgani borasida koʻplab 
misollar keltirish mumkin. Maqoladan 
muddao yutuqlar bilan birga mamlakat yoʻli 
birgina odamning yoki davlatning emas, balki 
jamiyatning yelkasidagi burch va maqsad 
ekaniga toʻxtalishdir. Avvalo, har bir jamiyatni 
oldinga undaydigan, birlashtirib turadigan kuch 
gʻoyadir.

Davlatimiz rahbari “Taraqqiyotning tamal 
toshi ham, mamlakatni qudratli, buyuk 
qiladigan kuch ham ilm-fan, taʼlim va 
tarbiyadir”, degan gʻoyani ilgari surar ekan, 
taraqqiyotning birlamchi omili nafaqat taʼlim 
sohasidagi islohotlar, balki bosh omil boʻlmish 
tarbiyaga bogʻliqligi oydinlashadi.

Baʼzan koʻcha-koʻyda, ijtimoiy tarmoqlarda 
biz qachon taraqqiy etamiz, deya rivojlangan 
davlatlarda yaratilayotgan sharoitlarga urgʻu 
berayotganlarni koʻrib qolamiz. 

Keling, nishonni oʻzimizga ham bir qaratib 
koʻraylik. Farzandini oʻqishga daʼvat etgan 
oʻqituvchining yoqasidan olib, sudlashganlar 
oramizda yoʻqmi yoxud bolalarini kichikligidan 
tirikchilik tashvishiga koʻmib qoʻygan, oʻzi 
bosh koʻtarmaydigan telefondan bolalarni nari 
qilmoq uchun ogʻizda tergaydigan yoki bolalari 
ijtimoiy tarmoqdagi yengil-yelpi  hayotga 

koʻnikib qolayotganini jimgina  tomosha 
qilayotgan, tarbiya desa, faqat urishishni 
tushunadigan ota-onalar-chi? Bolalariga 
katta- katta toʻylar qilayotgan, oxir-oqibat bir 
kunlik toʻy uchun qarzga botib, yurtma-yurt 
tirikchilik tashvishida yurganlar yoʻqmi? Alal-
oqibat ota diydoridan, tarbiyasidan bebahra 
oʻsgan bolalardan qanday kadrlar chiqishini 
kutyapmiz? Adolat haqida gapirishdan oldin 
tarozini toʻgʻri ushlashni oʻrganishimiz kerakdir 
balki…

Yaqinda qishloqdoshlar gurungida qatnashib 
qoldim. Davradoshlardan biri qish logʻimizdagi 
Elbek akaning oʻgʻli Yaponiyaga oʻqishga 
ketgani haqida aytdi. Kechagina Toshkent desa, 
havas bilan qaraydigan yoshi kattalar, “Bir 
koʻrsam, armonim yoʻq”, dey digan insonlarning 
bolasi dunyoning eng rivojlangan davlatlaridan 
birida oʻqish uchun ketishini oʻylab koʻring-a.

Oʻsha yigit ota-onasining ijtimoiy holatini 
yaxshi bilaman. Shunisi ayonki, ota- onasida 
oʻgʻlini eng yaxshi maktabda oʻqitishga 
imkoniyat, jaraq-jaraq pul yoʻq edi. Bu boladagi 
iqtidor bilan birga tarbiyaning kuchidir, ehtimol.

Davlatimiz rahbari yuqorida zikr etgan 
gʻoyaning amaliy natijasini koʻrish nafaqat 
taʼlim sohasidagi islohotlar, kishilarning tarbiya 
borasidagi masʼuliyatiga, balki davlat va jamiyat 
oʻrtasida ishonch koʻprigi mustahkamligiga 
bogʻliq. Shundagina taraqqiyot yoʻlida 
tolmasdan harakat qilamiz. Jamiyatda shaffof 
muhit yuzaga chiqishiga hammamiz hissa 
qoʻshamiz. Zero, shoir aytganidek, “Shaffof 
manzillarning beshigi — ishonch”.

Sardor TOLLIBOYEV,
“Yangi Oʻzbekiston” muxbiri

Boshida yaxshi ketayotgandi. Ish haqi ham 
vaqtida berilib, uyidagilariga joʻnatib turdi. 
Ammo kutilmagan baxtsiz voqea barchasini bir 
zumda puchga chiqardi.

Shu kuni Nurvali baland imoratni 
pardozlash ishlarida ishtirok etardi. 
Hech bir xavotirsiz ustachiligini davom 
ettirarkan, bir soniyalik ehtiyotsizlik 

ortidan oyogʻi sirpanib ketib, pastga  
qulab tushadi. Oʻz vaqtida tez yordam 
koʻrsatilishiga qaramay, umurtqa po-
gʻonasida sinish va koʻp  joylarida lat 
yeyish aniqlanadi. Qancha davolansa-da, 
salomatligini toʻliq tiklashning imkoni 
topilmadi. Natijada birinchi guruh nogironi 
boʻlib qoldi. 

— Oʻsha paytda barchasi tamom boʻldi 
deb oʻylagandim, — deydi Qamashi tumani 
Qoʻngʻirot mahallasida yashovchi Nurvali 
Jumanov. — Lekin shifokorlar yordamida 
hayotim saqlab qolindi. Bilasizmi, eng 
achinarlisi, meni darddan koʻra yoʻqchilik 
 qiynab qoʻygandi. Oilamdagilarni oʻylab 
siqildim. Endi roʻzgʻorni qanday tebratamiz, 
degan tashvish tinchlik bermasdi. Sogʻlom, 
oʻz oyogʻim bilan yurib ketib, uyimizga 
nogiron boʻlib kirib keldim. Oilada yolgʻiz 
oʻgʻilman. Ikki opam, bir sing lim bor. 
Onam holimni koʻrib, bir gʻami oʻn barobar 
ortgani aniq. Imkoniyatim cheklangan deb 
uyda yotishni hazm qilolmasdim. Shundoq 
ham roʻzgʻorning kamchiliklari yetarli edi. 
Tushkunlikka tushmaslikka, faqat oldinga 
intilishga bel bogʻladim. 

Qarshi shahridagi sogʻlomlashtir ish 
markazida odatdagicha davolanayotgan 
Nurvali xayoliga ham kelmagan ishlar boʻlib 
ketishini hech oʻylamagandi. Muolaja olayotgan 
kunlarining birida bemorlarni viloyat hokimi 
yoʻqlab keldi. Xonalarga kirib, davolanuvchilar 
bilan alohida soʻrashib, salomatlik tilab chiqar 
ekan, navbat Nurvaliga keldi.  Viloyat rahbari 
undan nima yordam kerakligini soʻradi. Bunday 
savolning berilishini kutmagan Nurvali bir 

oz shoshib qoldi. Ikkilangan holda anchadan 
beri biror joyda ustaxona ochishni maqsad 
qilib yurganini, ammo buning uchun kuchi 
yetmayotganini aytdi. 

— Biror kasb-hunaringiz bormi? — deya 
soʻradi rahbar. — Qanday sharoit qilib bersak, 
band boʻlmoqchisiz?

— Kompyuter xizmatlari va kosibchilik 
qoʻlimdan keladi. Agar bitta ustaxona boʻlsa, 
bemalol oʻz roʻzgʻorimni tebratardim. 

— Unda yaxshi, biz yordam qilamiz. 
 Kompyuter xizmatlarini puxta oʻrganishingiz 
uchun oʻqishga joʻnatamiz. Sertifikat olib, 
bemalol ishlayverasiz.

Suhbat yakunlangach, viloyat rahbari 
shunchaki aytdi-qoʻydi-da deb oʻyladi. Lekin 
baribir umidini uzmadi. Oradan koʻp vaqt 
oʻtmasdan, mutasaddilar Nurvalini yoʻqlab 
keldi. Undan ustaxona uchun qaysi joy 
maʼqulligini soʻrashdi. Oʻzaro maslahatlashib, 
u aytgan joydan shinamgina ustaxona qurib 
berishdi. Bu orada u Qarshi shahridagi “Ishga 
marhamat” monomarkaziga uch oylik oʻqishga 
yoʻl oldi. Markazda kompyuter xizmatlari 
boʻyicha taj ribasini oshirib qaytdi. Shundan 
soʻng oʻz ustaxonasida ish boshladi. 

— Hozirda mahallamiz aholisi uchun 
kompyuter xizmatlarini yoʻlga qoʻygan- 

SHAFFOF MANZILLARNING 
BESHIGI — ISHONCH

IKKI YILDAN BERI USTAXONADA 
ANCHAGINA MABLAGʻ ISHLAB 
TOPIB, YAXSHIGINA MALAKASI 
OSHGAN NURVALINING MUHIM 
REJALARIDAN BIRI — JORIY 
YILDA TADBIRKORLIKNI 
YOʻLGA QOʻYIB, IMKONIYATI 
CHEKLANGANLAR BANDLIGINI 
TAʼMINLASH. HOZIRDA U 
QARSHI DAVLAT TEXNIKA 
UNIVERSITETINING IKKINCHI 
BOSQICHIDA 
TAHSIL OLMOQDA.

DARD ORTDA QOLDI, 
HAYOTDAN ROZILIGI ORTDI

Matonat
Hayot hamisha koʻngildagidek, 
bir maromda kechadi, deb 
oldindan aytib boʻlmaydi. 
Dunyoning oʻziga xos 
tashvishlari-yu quvonchi bor. 
Ayniqsa, turmush tirikchiliklari 
ortidan kishi turli yumushlar 
bilan band boʻladi. Gohida 
yutuqlarga erishadi, baʼzida 
kutilmagan zarbadan toʻgʻri 
yoʻldan adashib qolishi ham 
hech gap emas. Shunday 
paytda kishidan kuchli iroda, 
mustahkam matonat talab 
etiladi.

Dunyo yaralibdiki, insoniyat taraqqiyotning turli bosqichiga turfa 
yoʻllar orqali erishib kelmoqda. Buni barchamiz moziydan sado beruvchi 
qaydnomalar orqali ozmi-koʻpmi bilamiz. Kechagi taraqqiyot yoʻli 
bugungi davrga mutlaqo toʻgʻri kelmasligi ham ayni haqiqat. Zero, har bir 
davrning oʻziga xos rivojlanish yoʻli, toshu tarozisi boʻladi.

UshbU maqolani qoraqalpoq tilida ham 
o‘qish UchUn qr-kodni skaner qiling!

MEZON6

“SHARQ” nashriyot-matbaa aksiyadorlik kompaniyasi 
bosmaxonasida chop etildi.

Bosmaxona manzili: Toshkent shahri, Buyuk Turon koʻchasi, 41-uy.

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 129. 

38993 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “SHARQ” NMAK masʼul.

Bosmaxona telefoni: (71) 233-11-07.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Sardor Tolliboyev 
Musahhih: Sherzod Mahmudov
Dizayner: Zafar Ro‘ziyev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 22:00  Topshirildi — 23:05

YANGI O‘ZBEKISTON2025-yil 28-yanvar, 19-son

man, — deydi N.Jumanov. — Bundan 
 tashqari, kosibchilik bilan ham shugʻullanib 
 kelaman. Shu bilan birga, telefon hamda 
kompyuter jihozlari savdosini boshladim. 
Oyiga oʻrtacha uch-toʻrt million daromad 
topyapman. Oilamga nafim tegayotganidan 
mamnunman. Turmush tarzimiz ham ancha 
yaxshilanib qoldi. 

Ikki yildan beri ustaxonada anchagina 
mablagʻ ishlab topib, yaxshigina malakasi 
oshgan Nurvalining muhim rejalaridan 
biri — joriy yilda tadbirkorlikni yoʻlga 
qoʻyib, imkoniyati cheklanganlar bandligini 
taʼminlash. Hozirda u Qarshi davlat texnika 
universitetining ikkinchi bosqichida tahsil 
olmoqda. Oliygohni bitirgach, oʻz sohasi 
boʻyicha ham mehnat qilish istagida. 

Soʻnggi yillarda koʻmakka muhtoj shaxs-
larga koʻrsatiladigan ijtimoiy xizmatlar va 
yordamlar sifat bosqichiga olib chiqildi. 
Xususan, mutaxassislar taʼkidlashicha, 
nogironligi boʻlgan shaxslarga beriladigan 
protez va reabilitatsiya vositalari roʻyxati 
18 tadan 30 taga, mablagʻi esa sezilarli 
darajada oshirildi. 2024-yilning 13-dekabrida 
Prezidentimiz rahbarligida oʻtkazilgan 
ijtimoiy himoya sohasida amalga oshirilgan 
ishlar va 2025-yildagi ustuvor vazifalar 
yuzasidan videoselektor yigʻilishida 
taʼkidlanganidek, endilikda roʻyxatga yana 
7 turdagi vositalar qoʻshilishi belgilandi. 
Bundan tashqari, hududlarda imkoniyati 
cheklangan shaxslar uchun onlayn vaucher 
 shakllantirish orqali fuqarolarning ortiqcha 
ovoragarchiligiga chek qoʻyiladi. 

Ijtimoiy himoya milliy agentligi 
Qashqadaryo viloyat boshqarmasi matbuot 
markazining maʼlumotlariga koʻra, 
2024-yilni sarhisob qiladigan boʻlsak, viloyat 
boʻyicha muhtoj shaxslar 2000 ta protez 
ortopediya, 6700 ta reabilitatsiya qilishning 
texnik vositalari bilan taʼminlangan. Joriy 
yilda bu ishlarga yanada eʼtibor qaratiladi. 
Eng muhimi esa oʻz vaqtida zarur koʻmak 
berilayotgani natijasida Nurvali Jumanov 
kabi imkoniyati cheklangan kishilarning 
bandligi taʼminlanib, jamiyatda oʻz oʻrnini 
topishiga zamin yaratilayotir. Pirovardida 
ularning turmush tarzi yaxshilanib, hayotdan 
roziligi ortmoqda.

Akbar RAHMONOV,
“Yangi Oʻzbekiston” muxbiri  


